
 Nyɔňá ɖé wɛ é nyí dandan ɖɔ è nǎ lɛ ́ lɛ ́ kɔ wá Ɛsipányinu élɔ́
lɛɛ́ mɛ zǎnzǎn din. Bɔ un ka ko tunwun nú Jim ɖo élɔ́ ɔ́ yí wɛ

ǎ. Óo, é ɖo yǐɖókanjí ɔ́ yí wɛ. Un kpo ɖo nǔ e hanjigbɛ ́ Ɛsipányi ví
lɛɛ́ tɔn yí ɖó kan jí hwenu e un wá fí ɖ’ayǐ kpódó Nɔví súnnu Garcia
kpó é ɔ́ ɖó wɛ. Bɔ un ko wɔn han kléwún énɛ́ ɔ́ e yě nɔ́ jí nú mì
hwɛhwɛ ɖ’ayǐ é. Amɔ,̌ óo, énɛ ́ ɔ́ ka nɔ víví nú mí mɛ nya! Bɔ vǐ énɛ ́ ɔ́
lɛɛ́ kó su din bó kó da asi lobo ko yi asú xwé. Un nɔ se nyǐkɔ yětɔn
ɖokpó ɖokpó. Bɔ un ɖi zɔnlin byɔ́ xɔ ɔ́ mɛ zǎnzǎn din bó mɔ vǐ kpɛví
Joseph, bɔ din ɔ́ é bló nǔɖé nú mì ɖésú, bɔ xomɛ hun mì tlala nú mɔ
e un mɔ mi é.
2 Bɔ, din ɔ,́ un tunwun xógbe ɖé ɖo Ɛsipányigbe mɛ bɔ un sixú ɖɔ.
Mi ka jló bó ná se e a? “Alelúya!” Un ná wɔn xógbe énɛ́ ɔ́ kpɔń ǎ. Gǎn
dó wɛ un ɖe bónú nyɔňu tókúnɔ ɖé ní ɖótó mì hwe ɖé nu. Din ɔ,́ un
sixú ɖɔ élɔ́ ɔ́ gbɔ bǐ, mi mɔ a, lo ɔ́ lě e un sixú flín gbɔn ɔ́ bǐ é wɛ nyí
“oye.” É ká sɔgbe a? Ɖótó mì. Ɖótó, “oye.” Bɔ énɛ́ ɔ́ gúdo ɔ́ un wɔn élɔ́
ɔ́ kpɔń ǎ, “Gloria a Dios!” É nyɔ́ tlala! Óo, un mɔ tɛn bó yi todógesí ɔ́
mɛ dɔň, Mexico Toxo, lobo ɖɔ xó xá yě ɖo dɔň. Xomɛ hun mì mɛ! Bɔ
ɖ’ayǐ ɔ́ un nɔ…
3 Un wá yi Finlándi tomɛ hwenu e un wá fí gúdo é. Bɔ é nɔ́ zɔń
bɔ un nɔ flín xó e un ɖɔ nú nyɔňu kpɛví Finlándinu ɖé é tɛgbɛ. Yě
kplá mì xwe nǔ e è nɔ ylɔ́ ɖɔ “betaníi” ɖé kɔn. Akɔta ɖokpó ɖokpó ɖó
linlin tɔn tunwuntunwun. (Un ɖo, mi ɖo yɛflú se wɛ wɛ a, un ka ko
sɛkpɔ́ énɛ ́ ɔ́ dín wɛ a? Mi ɖo nǔ se wɛ ganjí a? Éénɛ.́) Nyɔňu kpɛví élɔ́
ɔ,́ mɛ kpɛví ɖagbe ɖagbe ɖé wɛ ɖ’ayǐ. Lo ɔ́ é ká cí nyɛ ɖɔhun, xó ɖiɖɔ
nɔ víví n’i ɖésú. Bɔ gbesetɔ́ ɔ…́é nɔ́ yá ɖɛ ̌ titewungbe, bɔ—bɔ gbesetɔ́
ɔ́ nɔ́ sixú kpé wú bó nɔ́ yá wǔ ɖɔ ganjí lě e éyɛ ́ jló bó ná ɖɔ gbɔn é ǎ.
Bɔ é nɔ́ sí te bɔ nukún tɔn mɛ bǐ nɔ́ myá hɛɛ, bɔ é ɖɔ, “Un ka na d’é
mɛ nú nya énɛ́ lɛɛ́ ɖo Babilɔńu.”
4 Amɔ,̌ mi ka tunwun a, un wá ɖó kɛń jí ɖɔ xɛ—xɛví lɛɛ́ bǐ nɔ́ ji han
dó Glɛnsígbe mɛ, avǔn lɛɛ́ nɔ́ hó nǔ dó Glɛnsígbe mɛ, yɛy̌ɛ ́ lɛɛ́ nɔ́ ya
avǐ dó Glɛnsígbe mɛ. Un sɔ́ tunwun nǔ e ɖo mǐ wa wɛ tawun ǎ. Lo ɔ́
ɖokpó ɖokpó mǐtɔn nɔ́ vɛdó ɖɔ gbe—gbe mǐtɔn wɛ ná nyí Mileniɔḿu

ɔ́ sín gbe sín, mɔ̌ wɛ. Amɔ̌ mǐ mɛ e ko mɔ Yɛsinsɛn ɔ́ yí lɛɛ́ ɔ,́ nǔgbó
wɛ, ɖó mǐ ɖó gbe Sɛx́wé tɔn ɖé.
5 Nɔví súnnu Rowe ɖo kpɔ́ xá mǐ ɖo fí zǎnzǎn din, tozɔẃatɔ́ ɖé
wɛ bó gosín Washington. Un ɖi ɖɔ é kó wa azɔ̌ ɖo Togán atɔɔ́ń alǒ
ayizɛń, Togán tɛńwe glɔ.́ Bɔ mi ka tunwun lě e un nɔ mɔ nyiɖée mɛ
gbɔn ɔ́ ɖo te, ɖo xóɖɔkpe élɔ́ ɔ́ jí, ɖo xó ɖɔ wɛ, kpódó nya mɔȟunkɔtɔn
ɖé kpó ɖo ayǐjínjɔń ɖo gǔdo ce a. Amɔ̌ kúnnu ɖiɖe tɔn nyí nǔ ɖé bó
vɛ́ jlɛ ́ nú mì tɛgbɛ, bɔ ɖo tají ɔ́ hwenu e é…Un ɖi ɖɔ Lwitelyɛɛ́n wɛ
ɖ’ayǐ, nú un ma flán ɖɛ̌ ǎ, alǒ Katolíka mɛ alǒ Lwitelyɛɛ́n, Lwitelyɛɛ́n.
Bɔ é ɖɔ jí lé émí…nǔ ɖé wɛ bó kan sisa gbɔn kɔ́ mɛ ɖo goxɔ ɖé glɔ́ ɖo
kplé Pantekotísu lɛɛ́ tɔn ɖé mɛ, bɔ é fɔń sí te…Ná dó fó ɔ́ é ba ali ɖé
mɔ bó yi vɔšákpe ɔ́ kɔn, bɔ, hwenu e é bló mɔ̌ é ɔ,́ Aklúnɔ jɛ te wá jǐ
tɔn bó ná ɛ nyɔňá sɔ mɔ̌ bɔ…Un ɖi ɖɔ é se gbe vovo tɛńwe mɔ̌ bó nɔ́
dó. Bó ɖɔ émí dó ɖokpó kpɔń, “é jɛ jí ǎ,” hǔn émí dó ɖěvo kpɔń, “é jɛ
jí ǎ.” Bɔ un lin ɖɔ é se Ɛsipányigbe ɖi mi mɛ bǐ ɖɔhun pɛṕɛṕɛ ́ bó nɔ́
dó. Hǔn é—é dó yě bǐ kpɔń, bɔ yě jɛ jí ǎ. Bɔ, mi mɔ a, mi ka tunwun
nǔ e jɛ é a, Mawu nyɔ́ sɔ mɔ,̌ É jɛ te wá ná ɛ gbe e é kó dó kpɔń kpɔń
ǎ ɖé, é ɖɔ, “É jɛ jí lo!” Énɛ́ ɔ́ sɔgbe. Un ɖi ɖɔ mɔ̌ wɛ é ná nyí ɖo akpá
ɖě ɔ́ xwé gbɔn ɔ́ nɛ.́
6 Un hɛn agun kpɛví e ɖo dɔň ɔ́ sín flǐnnú gěgé dó ayi ce mɛ, un ɖi
ɖɔ é…óo, un wɔn fí e é ɖe é ɔ.́ É ɖo malín malín dó fí ɖo fíɖé bó sɛkpɔ́
Tonto Li. Bɔ un nɔ flín énɛ ́ ɔ.́ Un sixú lin nǔ dó “Tonto Li” sín xógbe ɔ́
wú, fí e Ɛsipányinu lɛɛ́ sín Apɔsutolíki gun ɔ́ ɖe ɖ’ayǐ é.
7 Un ɖo ɖiɖɔ nú nukɔntɔ́ ɔ́ wɛ ɖ’ayǐ ɖɔ jí, “Fí ɖagbe ɖagbe ɖé wɛ fí
élɔ́ ɔ́ ná nyí nú fínfɔń sí te ɖé,” tɛnmɛ gěgé ɖe, agun yɔy̌ɔ,́ mɛ ɖagbe
ɖagbe lɛɛ́. Hǔn un ɖi ɖɔ é ná nyí nǔ bó xwe ali nú fínfɔń sí te ɖé gbe
ɖokpó. Mi xo ɖɛ dó énɛ́ ɔ́ tamɛ, mi wá dɔň bó ɖó fínfɔń sí te ɖé. Din
ɔ,́ un ɖi ɖɔ nǔ e mǐ kó wa ɖo agun ɖě ɔ́ mɛ ɖo fínɛ ́ ɔ́ ná lɛ ́ wa wɛ
mǐ lɛ ́ ɖe kpowun. Un flín ɖɔ un nɔ te ɖo kɔx́ota ɔ,́ bó gán jɛ dǒdídó
ɖé wú, lobo gbɔn alixo alixo, bó jló ná gosín fínɛ ́ ɖo zǎn tɛńtin, bɔ
nǔɖé wɛ bó xo ayi zlɛ ́ tawun bɔ un sixú wɔn kpɔń ǎ. Bɔ un ɖó nǔ—
nǔ e nyɔňuɖaxó kpɛví lɛɛ́, ɖyɔv̌ǐ lɛɛ́ kpódó nɔví súnnu lɛɛ́ kpán ji bɔ
è blǒ yǐɖókanjí ɖé ná é ɔ.́ Bɔ yě nɔ́ tɛń kpɔń bó ná dó ji, “Vɛ̌ Kó Ɖi
Nǔ Kpowun” bɔ yě nɔ́ ji i bɔ é nɔ́ sɔgbe lě e é ɖó ná nyí gbɔn é ǎ, mi
mɔ a. Yě nɔ́ ɖɔ, nǔ e ɖó ná nyí “only believe” ɔ,́ yě nɔ́ ɖɔ “yeonea
believe,” mi mɔ a.
8 Bɔ un flín ɖɔ Rebekah, vǐ ce nyɔňu, Sarah, é ká ɖo mɔ̌ có yě
nɔ́ ɖɔ, “Daá, ji, xo yǐɖókanjí kléwún mɛ nɛ́ lɛɛ́ tɔn…” Nǔ e è ɖǒ ná
ɖɔ, “Ɛsipányi” ɔ,́ yě nɔ́ kpé wú bó nɔ́ ɖɔ xókwín énɛ́ ɔ́ ǎ, bó gbɔ
nɔ́ ɖɔ, “Ɛsipínya nyɔňuví lɛɛ́, ɛsipínya nyɔňuví e nɔ ji ‘Vɛ ̌ kó ɖi nǔ
kpowun’ lɛɛ́ é.”

9 É nyɔ,́ un flín ɖɔ yě nɔ́ xwedó kplé ɔ.́ Fínfɔń sí te ɔ́ kpo ɖo nukɔn
yi wɛ hwenɛńu, bɔ yě nɔ́ xwedó kplé ɔ́ gbɔn ali ɔ́ bǐ xo káká yi jɛ
Gbadahwe jí Xuta. Bɔ un…nǔ kpɛví ɖé hɛn ayi ce lě e gandótɔnu nɔ
hɛn tɔjíhún gbɔn ɔ́ hwenu e mǐ gosín Californie é, Nɔví súnnu Moore
kpó nyɛ kpó, kpódó Nɔví súnnu Brown kpó, ɖo ali e xwe sɛńgbasá ɔ́
jí. Bɔ hwenu un ɖo te jɛ wɛ bó gbɔn xɔ énɛ ́ ɔ́ mɛ ɖo zǎn nɛ́ ɔ́ mɛ ɔ,́
yɔkpɔv́ú énɛ́ lɛɛ́ ɖo te bó ɖo han ji wɛ ɖɔ, “É nɔ́ kpé nukún wǔ we.”
Mi ko se e kpɔń. “Ɖo kéze abǐ zǎn mɛ ɔ,́ É nɔ́ kpé nukún wǔ we.” Azɔn
gěgé ɖo akɔta ɖěvo lɛɛ́ mɛ, ɖo gbɛ ɔ́ sín nǔdindɔn sín ahwangbénú
lɛɛ́, bó ɖo gǎn dó wɛ bó ná dó hɛn Wɛn Klísu tɔn ɔ́ yi ɔ,́ un na flín
nyɔňuví lɛɛ́ kpódó súnnuví lɛɛ́ kpó sín han énɛ́ e yě nɔ́ ji nú mì ɔ,́ “É
nɔ́ kpé nukún wǔ we. Ɖo kéze abǐ zǎn mɛ ɔ,́ É nɔ́ kpé nukun wǔ we
tɛgbɛ.” Hǔn énɛ́ ɔ́ nyí ayi mɛ linlin ɖaxo ɖé, alɔdó ɖé.
10 Un kpé nukɔntɔ́ ɖagbe mitɔn, bɔ xomɛ hun mì tlala ɖó un mɔ ɖɔ
agun ɔ́ ɖo gbɛ lobɔ mi ɖó xɔ ɖaxo ɖɛkpɛ ɖɛkpɛ élɔ́ ɖo fí, mɛ bǐ nɔ́ mɔ
tɛnmɛ bó nɔ́ jínjɔń, bɔ tɛnmɛ gěgé ɖe nú mɔťo lɛɛ́ bɔ yě ná gán jɛ. Tɛn
jɔ tɛn ɖé wɛ kpowun bó ɖo Yɛsinsɛn ɔ́ sín alɔ lɛɛ́ mɛ, ényí mǐ sixú zɔń
bɔ É ná mɔ ɛ lobo ná tunwun ɖɔ mǐ ɖo fínfɔń sí te ɖé jlɔ́ wɛ kpowun
ɔ.́ Éyɛ ́ ɔ,́ un ɖi ɖɔ É ná ná ɖě.
11 Din ɔ,́ égbé gbadanu ɔ́ mǐ ná yi agun Nɔví súnnu Outlaw tɔn
mɛ, Jezu Nyǐkɔ gun, ɖo akpá ɖě ɔ́ xwé. Bɔ Nɔví súnnu Outlaw ɔ,́ un
ɖi ɖɔ…é nyí Apɔsutolíki gun, é lɔmɔ.̌ Un ɖi ɖɔ é nɔ́ ylɔ́ nyǐkɔ tɔn
kpowun, agun ɔ,́ Nyǐkɔ Jezu tɔn. Un ɖi ɖɔ aposutolíki wɛ é nyí ɖo
nǔɖiɖi mɛ. Bɔ mɔ̌ hǔn mǐ ɖó ná yi fínɛ ́ égbé gbadanu. Bɔ mǐ má ká
ɖo ɖiɖɔ nú Ɛsipányinu lɛɛ́ gun wɛ din ɖɔ jí, “din ɔ́ mi wá dɔň” nɛ,́ ɖó
mi nɔ azɔ̌ e ɖo kɔ nú mi ɔ́ tɛnmɛ. Bɔ énɛ́ ɔ́ gúdo ɔ́ kplékplé ɖaxó Gbɛtɔ́
Ajɔw̌atɔ́ Klísusɛntɔ́ lɛɛ́ tɔn ná tíin, bó ná bɛ́ sín Nyɔňuzángbe, hwenu
e sinsɛnzɔ́ lɛɛ́ ná kó fó ɖo agun ɖě lɛɛ́ mɛ gúdo é, ɖo Nyɔňuzángbe.
Bɔ ɖo tokplékplé élɔ́ mɛ ɔ,́ yě ná ɖó xóɖɔtɔ́ tɔńɖéjí lɛɛ́, gbɔn mɔ̌ ɔ́
Oral Roberts, kpódó nɔví súnnu Mɛtodísu ɖé bɔ è hwlɛň gán zaanɖé
wá yi din é kpó, bɔ yě ɖɔ jí lé xóɖɔtɔ́ hlɔňhlɔńnɔ ɖésú ɖésú ɖé wɛ
é nyí. Bɔ un ɖeji ɖɔ tokplékplé élɔ́ lɛɛ́ ná nyɔ́ nukún mitɔn mɛ. Bɔ
mi vǐ kpɛví wínnyáwínnyá lɛɛ́ e mi, yě ɖó kplékplé ɖé ɖo fínɛ ́ nú mɛ
wínnyáwínnyá lɛɛ́ lɔmɔ,̌ lě e nɔví súnnu ɔ́ kó jlá gbɔn zaanɖé wá yi
é. Un na kplá vǐ ce lɛɛ́ yi dɔň bónú yě ná sixú nɔ tɛn élɔ́ mɛ. Gbɔn mɔ̌
hǔn mi wá dɔň, mǐ ná xɛ ́ jǒnɔ mitɔn kpódó xomɛhunhun kpó. Aklúnɔ
ní wa ɖagbe nú ɖokpó ɖokpó mitɔn.
12 Bɔ din ɔ́ un jló bó ná hun Mawuxówéma ɔ́ bó ná dó xa Xó Tɔn
nyɔňá tɔn lɛɛ́ ɖě. Bɔ un sɔ́ zǎnzǎn din, nú hwenu kléwún ɖé kpowun,
un jló bó ná hɛn mi ɖo te gěgé dín ǎ, nǔxixa ɖé, bɔ è nǎ mɔ ɖokpó
yětɔn ɖo Samuwɛĺi Nukɔntɔn ɔ́ mɛ, è nǎ mɔ ɖě ɔ́ ɖo Ezayíi mɛ. Bɔ un
jló bó ná xa nǔ ɖo Ezayíi mɛ jɛ nukɔn. Bɔ un…

13 Mi ka ɖo nǔ se wɛ ganjí a, mɛ bǐ ɖo fínɛ?́ Ɖo miklóo élɔ́ lɛɛ́ mɛ
ɔ,́ é cí ɖi yě nɔ́ ɖi gbe dín nú mì ɖɔhun, un ka tunwun nǔ e wútu
wɛ ǎ. Mi ka ɖo nǔ se wɛ ganjí ɖo fínɛ ́ a, mi zé alɔ mitɔn yi jǐ. É
nyɔ,́ é nyɔ.́
14 Din ɔ,́ gbe ce xlá kpɛɖé, nǔgbó ɔ,́ xóɖiɖɔ gěgé wú wɛ énɛ́ ɔ́ sín.
Bɔ sín hwenu e un wá fí kpódó nɔví súnnu Ɛsipányinu lɛɛ́ kpó, xwe
afɔtɔn-nukún-ɖokpó mɔ̌ ɖíe ɔ,́ un sixú lin, afɔ nyɔ́ ɔ́ xwe afɔtɔn-nukún-
ɖokpó abǐ afɔtɔn-nukún-we mɔ̌ ɖíe, é nyɔ,́ un ka ko ɖo xó jlá wɛ sín
tɛgbɛ ɖokpó. Hǔn agbɔn kó kpé mì hwenɛńu, un ɖɔ, bɔ agbɔň kpo
ɖo mì kpé wɛ, amɔ̌ un kpo ɖo nukɔn yi wɛ gbɔn wǔjɔmɛ Mawu tɔn
gbla mɛ.
15 Din ɔ́ mi nú mǐ ná hun Ezayíi 40, wěmata 40 gɔ́ ɔ́ Ezayíi
tɔn; kpódó wěmata nukɔntɔn ɔ́ kpó, alǒ wěmata 3 gɔ́ ɔ́ Samuwɛĺi
Nukɔntɔn ɔ́ tɔn. Bɔ hwenu e mi ná hɛn fí énɛ ́ lɛɛ́ ɖó asi nú Xó ɔ́ xixa
é ɔ,́ un jló din ɖɔ mǐ ní dó kɔ mǐtɔn lɛɛ́ do nú nukúnxwixwe kléwún
ɖé kpowun nú ɖɛxixo.
16 Tɔ́ mǐtɔn e nɔ́ nɔ Sɛx́wé, mǐ ɖo kú dó wɛ nú nyɔňá élɔ́ e mǐ ɖó bó
ná dó nɔ te ɖo sinsɛntɛn ɖagbe élɔ́ e è sɔ́ xwlé Mawu bó sɔ́ xwlé nú
azɔ̌ Tɔn é mɛ. Bɔ lě e mǐ kó tunwun ɖɔ mɛsɛntɔ́ Towe lɛɛ́ kó nɔ te ɖo
xóɖɔkpé élɔ́ gúdo ɖo fí alǒ agba élɔ́ gúdo azɔn mɔǩpán ɔ,́ lobɔ é nyí
kpódó gbɛ e è sɔ́ xwlé ɖé nú sinsɛnzɔ́ Towe é.
17 Lobɔ élɔ́ ɔ,́ zǎnzǎn din ɔ,́ nɔ́ hɛn flǐnnú lɛɛ́ wá, flǐnnú fínfɔń sí te
e ɖo bǐbɛ ́ wɛ tlóló ɖ’ayǐ é tɔn, kpódó Yɛsinsɛn ɔ́ e kó jɛ te wá ɖ’ayǐ
ɖo ninɔmɛ Myɔ ɖaxó ɖé tɔn mɛ kpó, ɖi Myɔdotín ɖé ɖɔhun, bɔ É ɖɔ
xó ɖɔ jí lé Wɛn ɔ́ ná za ayǐkúngban ɔ́ jí. Bɔ égbé din ɔ́ énɛ ́ ɔ́ kó nyí
tan. Wɛn ɔ́ kó wlí myɔ́ gbɔn gbɛtɔ́ ɖaxó ɖaxó lɛɛ́ jí, hwenu e yě mɔ
Ɛ gúdo é, ɖi Oral Roberts kpódó Tommy Osborn kpó, kpódó Tommy
Hicks kpódó mɛ gěgé ɖévo lɛɛ́ kpó ɖɔhun. Bɔ gbɔn gǎn e mǐ dó ɖó
kpɔ́ ɔ́ gbla mɛ ɔ,́ mǐ mɔ ɖɔ Wɛn ɔ́ flɔ́ fínfɔń sí te sín myɔ lɛɛ́ ɖo akɔta
ɖokpó ɖokpó e ɖo Jǐnukúnsin glɔ́ é mɛ, ée nyí Wɛn pantekótu tɔn ɔ́
é. Mǐ ɖo kú dó wɛ bó ɖo susu kpa nú We wɛ dó élɔ́ ɔ́ tamɛ, Óo Mawu
Hlɔňhlɔńnɔ.
18 Bɔ égbé din ɔ́ mǐ ɖo ɖɛ xo wɛ ɖɔ Hwi ní sɔ́ nǔ nú ayi mǐtɔn, bónú
é ná nɔ gbesisɔ nú Jǐxwéyiyi ɖaxó e ná jɛ ɖo malín malín mɛ ɔ́ é, mǐ
ɖi. Bɔ nú ayǐ mǐtɔn lɛɛ́ má kó ɖo gbesisɔ nú énɛ́ ɔ́ alǒ nú nǔ ɖěbǔ e
A ko sɛ xwe ɖ’ayǐ nú mǐ ǎ ɔ,́ mǐ ɖo ɖɛ xo wɛ ɖɔ Hwi ni sɔ́ blɔɖ̌íɖó
mǐtɔn kɛ mǐ, bó ɖɔ xó nú mǐ égbé gbɔn Xó Towe gbla mɛ. Xo ɖɛ dó
nukɔntɔ́ agun élɔ́ tɔn jí, agunvíwú-kpénukúndótɔ́ tɔn lɛɛ́, nǔjíkpɔńtɔ́
lɛɛ́, kpódó agunví lɛɛ́ bǐ xwíí kpó, agun ɔ́ sín mɛ lɛɛ́ kpó jí. Xo ɖɛ dó
hanjigbɛ ́ kpɛví élɔ́ jí, kpódó pyanóoxotɔ́ ɔ́ kpó, nǔxótɔ́ lɛɛ́ kpó. Ɖo
kpɔ́ ɔ,́ xo ɖɛ dó yě mɛ e nɔ gbɔn tɛn élɔ́ sín hɔntogbó lɛɛ́ linu byɔ́ mɛ
lɛɛ́ é. Bónú yě ní nɔ́ tɔń bó nyí mɛ e húzú lɛɛ́ hwe ɖokpó ɖokpó nu,

bó ná sɛkpɔ́ We kpɛɖé gɔ́ ná hú lě e yě ɖe có bó wá fí gbɔn ɔ́ é. Blǒ
mɔ,̌ Tɔ.́ Bónú énɛ́ ɔ́ ní nyí gbɔn mɔ,̌ zǎnzǎn din lɔ, ɖó ɖo Nyǐkɔ Jezu
tɔn mɛ wɛ mǐ byɔ́ ɛ ɖe. Amǐ.
19 Din ɔ́ hwenu e mǐ ná hun Ezayíi Wéma ɔ,́ wěmata 40 gɔ́ ɔ,́
mǐ ná xa.

Mawu…ɖɔ, mi dó wǔsyɛń lanmɛ nú togun ce, mi dó wǔsyɛń
lanmɛ n’i.
Mi ná akɔńkpinkpan Jeluzalɛḿu, mi sú xó bó ɖɔ nɔ n’i, ɖɔ

é kún sɔ́ ná yi mɛɖe ɖě ó, mi ɖɔ n’i ɖɔ é kó sú hwɛ xɔ́ fó: ɖó…
hwɛ e é hu lɛɛ́ ɔ,́ MAWU MAVƆMAVƆ kó dɔn bǐ sín tó n’i.
Un se mɛ ɖé ɖo xó sú wɛ ɖo gbětótló mɛ ɖɔ, Mi ɖe ali ɖokpó

nú MAWU MAVƆMAVƆ, mi bló ali ɖokpó ɖó nú Mawu mǐtɔn ɖo
axéko nɛ́ jí.
Mi sú tɔdo lɛɛ́ bǐ, mi gba só lɛɛ́ bǐ bó gbígbá kpó lɛɛ́ bǐ: mi jlɔ́

fí e nyí kpóɖědoɖě lɛɛ́ bónú yě húzú ayǐkúngban wɛnjɛ, mi zé
só ɖaxó ɖaxó lɛɛ́ dó húzú tɔdo:
Énɛ́ ɔ́ susu MAWU MAVƆMAVƆ tɔn ná jɛ wěxo, bɔ mɛ bǐ ná mɔ:

nu e MAWU MAVƆMAVƆ kɛ ɔ́ nɛ.́
Din ɔ́ ɖo Samuwɛĺi Wéma ɔ́ mɛ, Samuwɛĺi Nukɔntɔn ɔ,́ wěmata 3

gɔ́ ɔ,́ un jló ná xa wěmafɔ nukɔntɔn ɔ,́ 2 gɔ́ ɔ,́ kpódó 19 gɔ́ ɔ́ kpó:
Nyaví Samuwɛĺi ɔ́ ká ɖo azɔ̌ wa nú MAWU MAVƆMAVƆ wɛ ɖo

Eli glɔ.́ Hwe nɛ́ ɔ́ nu ɔ,́ MAWU MAVƆMAVƆ nɔ ɖɔ xó nú mɛ gbɔn
mɔ̌ ǎ; bó ká nɔ xlɛ ́ nǔ mɛ gbɔn nǔmimɔ mɛ gbɔn mɔ̌ ǎ.
É ká wá jɛ zǎn mɛ gbe ɖokpó, bɔ Éli ɖo ayǐmlɔḿlɔ́ ɖo fí e é

nɔ́ mlɔ́ é, bɔ nukún tɔn lɛɛ́ kó jɛ vlivli cí jí, lobɔ é ká sɔ́ ɖo nǔ
mɔ wɛ ganjí ǎ;
…è ko xo zogbɛń Mawu tɔn e è nɔ tá ɖó MAWU MAVƆMAVƆ sín

goxɔ mɛ ɔ́ cí hwenɛńu ǎ, fínɛ ́ wɛ akɔjijɛgbá Mawu tɔn ɔ́ ɖe, bɔ
Samuwɛĺi ka ɖo ayǐmlɔḿlɔ;́
MAWU MAVƆMAVƆ ylɔ…́bɔ é ɖɔ, Wěyi.

Wěmafɔ 19 gɔ́ ɔ:́
Samuwɛĺi ɖo susu wɛ, bɔ MAWU MAVƆMAVƆ ɖo kpɔ́ xá ɛ, bɔ É

nɔ́ lɔn bónú xó tɔn lɛɛ́ ɖěbǔ ní xo kɔ́ ǎ.
20 Óo, énɛ ́ ɔ́ ná kó nyí nǔxixa ɖé bó kpé bónú mǐ ná sixú ɖɔ xó dó
é wú xɔ sun, bɔ mǐ ná sixú ɖe tínmɛ gěgé sín nǔxixa e xɔ susu élɔ́
mɛ. Amɔ̌ zǎnzǎn din ɔ,́ bɔ cɛj́ú ko mɔ̌ géé jɛń wɛ mǐ ɖó bó ná tɔń
dó gan e sɔgbe ɔ́ mɛ sín…Un ɖi ɖɔ Aklúnɔzángbe wěmaxɔmɛ ɔ́ kó
fó alǒ bɔýá ɔ́ é ɖo élɔ́ ɔ́ xwedó wɛ, un tunwun ǎ. Amɔ,̌ é ká ɖo mɔ̌

có, un jló bó ná sɔ́ xóta élɔ,́ Gbe Mawu Tɔn Ɖo Azǎn Gǔdo Gúdo Tɔn
Élɔ́ Lɛɛ́ Mɛ.
21 Hwe ɖé nu wɛ bó gbɔn vo tlala. Mǐ wá mɔ nukúnnú jɛ mɛ ɖɔ fí e
xó ɖiɖɔ mǐtɔn tɔń sín ɖo Nǔwlánwlán lɛɛ́ mɛ ɔ,́ mɔ̌ wɛ è ɖɔ, “È nɔ ɖe
nǔ xlɛ ́ mɛ gbɔn nǔmimɔ mɛ gbɔn mɔ̌ ɖó Samuwɛĺi sín azǎn lɛɛ́ mɛ ǎ.”
Hǔn, “È ma ɖo nǔ xlɛ ́ mɛ wɛ gbɔn nǔmimɔ mɛ ǎ ɔ,́” Mawuxówéma ɔ́
ɖɔ mɛ jí, “togun ɔ́ nɔ́ dɔn.” Mǐ ɖó ná ɖó nǔmimɔ. Bɔ gbeyídɔ lɛɛ́ gɔń
wɛ nǔmimɔ lɛɛ́ ka nɔ wá, bɔ Aklúnɔxó e è ɖɔ nú yě ɔ́ ká wɛ.
22 Bɔ mǐ ká ɖó mɔjɛmɛ ɖɔ Eli nyí gbeyíɖɔ ɖé ǎ, vɔšánú-xwlémawutɔ́
ɖé wɛ Eli nyí. Bɔ xwe tɔn ko jɛ sisɛyi jí, bɔ nukún tɔn lɛɛ́ sɔ́ ɖo nǔ mɔ́
wɛ ganjí ǎ, bɔ é sɔ́ nɔ́ kpé wú bó nɔ́ mɔ nǔ dó sɛ tɛn ná ǎ, nya jɔ asú
kloklo ɖé ká wɛ. Bɔ é wá jɛ azɔ̌ Aklúnɔ tɔn jǐjódó jí mawa mawa.
23 Bɔ mɔ̌ ɖokpó ɔ́ wɛ é ká ɖé nú égbé ɔ́ nɛ.́ Un ɖi ɖɔ agun ɔ,́ gbɛťa
ɔ́ kpódó agunnyíkɔ lɛɛ́ kpó ɔ,́ yě kó nɔ gbě ɔ́ jí xɔ hwenu gěgé, bɔ nǔ
wá jɛ kɔ kpéké nú yě jí. Bɔ è wǎ jɛ azɔ̌ Aklúnɔ ɔ́ tɔn jǐjódó jí mawa
mawa, Xó Nǔgbó ɔ́ tɔn ɔ,́ ɖó agun ɔ,́ ɖo éɖée mɛ ɔ,́ wá jɛ nukúnnú mɔ
jí vlivli wútu. Bɔ nǔ e sín hudó mǐ ɖó, égbé ɔ,́ wɛ nyí ɖɔ Gbe Mawu
tɔn ní ɖɔ xó ɖo mǐ mɛ, bó ná dó lɛ ́ kɔ nú mǐ wá.
24 Bɔ, mi mɔ a, Eli kó mlɔ́ ayǐ ɖ’ayǐ, bɔ nu…nukúnnú mimɔ tɔn ko jɛ
vivɔ jí. Vɔšánú-xwlémawutɔ́ ɖé ká wɛ. Bɔ Aklúnɔ ɔ́ nɔ́ xlɛ ́ nǔ yě gbɔn
nǔmimɔ mɛ gbɔn mɔ̌ ɖ’ayǐ ǎ. Bɔ hudó ɖaxó ká nɛ!́
25 Bɔ Mawu ka ko dó akpá ɖɔ Émí na hɛn hudó ganxixo ɔ́ tɔn cɛ. É
nɔ́ bló mɔ̌ tɛgbɛ. Bɔ mǐ ɖó hudó Gbe Mawu tɔn tɔn égbé, bó ná dó
hɛn hudó ganxixo ɔ́ tɔn cɛ, bó ná dó hɛn hwenu e mɛ mǐ ɖo gbɛ ɖe é
ɔ́ cɛ. Bɔ hwenu e É kó dó akpá tɔn gúdo ɔ,́ mǐ sixú gbɔjɛ ́ bó ɖeji ɖɔ É
ná hɛn akpá Tɔn ɖó te. Ji e nǔɖitɔ ɔ́ nɔ́ ɖe dó Mɛ e bló e ɔ́ wú ɔ́ nɛ,́ ɖɔ
jí lé É kó dó akpá ɖɔ Émí ná hɛn hudó ɔ́ cɛ.
26 Bɔ, égbé ɔ,́ nǔ e zɔń bɔ agun ɔ́ ɖo ninɔmɛ e mɛ é ɖe é ɔ́ ɖě, wɛ
nyí ɖɔ gbe gěgé ɖe sɔ mɔ,̌ gbe gěgé ɖěvo lɛɛ́ bó ná dó dɔn nukún nú
agun ɔ́ sín Gbe Mawu tɔn wú sɔ mɔ,̌ káká bɔ ta wɛ ná nyɔ́ tlala bónú
mɛ gěgé ná se Gbe Mawu tɔn sɔ mɔ̌ e É ɖɔ xó ɖo yě mɛ é. Afɔ nyɔ́ ɔ́
yě ná kó sixú kpé wú bó ɖó mɔjɛmɛ Tɔn vɔv́ɔ́ ǎ, ɖó É ná kó nyí nǔ
to ɖěvo mɛ tɔn ɖé nú yě. Yě kó slɔ́ yěɖée lɛɛ́ bǐ dó gbe égbé tɔn lɛɛ́
jí sɔ mɔ!̌
27 Bɔ nú mǐ ká ɖó kɛń jí ɔ,́ ɖo Nǔwlánwlán xixa mǐtɔn mɛ ɔ,́ ɖɔ Gbe
Mawu tɔn ɔ́ nyí nǔ to ɖěvo mɛ tɔn nú yě ɖ’ayǐ.
28 Bɔ mɔ̌ ɖokpó ɔ́ wɛ é ká lɛ ́ húzú égbé, bɔ Gbe Mawu tɔn ɔ…́Gbe
ɖěvo gěgé tíin sɔ mɔ.̌ Bɔ énɛ́ ɔ́ gúdo ɔ́ nú Mawu kó dó akpá ɖɔ Émí ná
ná mǐ Énɛ́ ɔ,́ bɔ nú gbe ɖě lɛɛ́ ká dó gbe vo xá Gbe Mawu tɔn hǔn, é
ɖó ná nyí gbe kɛntɔ́ mǐtɔn tɔn dandan, bó ná dó dɔn mǐ blú, bónú mǐ
ní má mɔ nukúnnú jɛ Gbe Mawu tɔn mɛ hwenu e É ná ɖɔ xó ó.

29 Bɔ mǐ wá mɔ ɖɔ mɔ̌ ɖɔhun wɛ é cí nú Eli bó cí nú Samuwɛĺi, amɔ̌
Eli mɔ nukúnnú jɛ mɛ tlóló ɖɔ Mawu wɛ. Bɔ é ká nyí nǔ—nǔnylánylá
ɖé dó Eli wú bǐ telínɔ.́ Ɖó, Gbe Mawu tɔn ɔ,́ ée ɖo xó ɖɔ nú Samuwɛĺi
wɛ ɔ,́ Eli sín nǔwanyido lɛɛ́ wú wɛ é ɖɔ xó dó, ɖó é wá hɛn vǐ tɔn
súnnu lɛɛ́ ɖó yɛy̌ɛ ́ lɔ jí, bɔ yě nɔ́ ɖo akwɛ́ kpódó—kpódó lan kpó sɔ́
sín nǔníná lɛɛ́ mɛ wɛ. Énɛ ́ ɔ́ ká sɔgbe ǎ. Bɔ yě nɔ́ ɖo nǔ agɔ lɛɛ́ wa wɛ,
é ká dó gbe vo xá Mawuxó ɔ.́
30 Bɔ Samuwɛĺi ɖó…nǔ ɖokpó géé e Samuwɛĺi sixú wa é ɔ,́ wɛ nyí
ɖɔ é ní ɖɔ xó ɔ́ pɛṕɛṕɛ.́ Bɔ é jɛ xixo kpɔń jí ná dó bló mɔ,̌ ɖó é sɔ́ ta fí
e è sɛ ́ ɛ dó bɔ é ná su ɖe é tunwuntunwun, Eli kpódó sinsɛnxɔ́ ɔ́ kpán.
Amɔ̌ Eli ka ɖɔ, “Ɖo xó towe ɖɔ wɛ.” Mi mɔ a? Bɔ é ɖɔ nǔ e ɖo ná jɛ
wɛ ɔ́ n’i pɛṕɛṕɛ,́ ɖɔ Samuwɛĺi…alǒ, “Azǎn Eli tɔn kó vɔ, ɖi vɔšánú-
xwlémawutɔ́ ɖé ɖɔhun,” ɖó Mawu kó ɖɔ xó, bɔ Mawu ká ɖo Wɛn Tɔn
sɛ ́ dó wɛ gbɔn Samuwɛĺi gbeyíɖɔ ɔ́ jí. Jiji gbɔn alɔkpa vo lásálásá ɖé,
è sɔ́ ɛ xwlé Aklúnɔ sín yɔkpɔv́ú tɔn mɛ. Mawu ɖɔ xó n’i, ɖi yɔkpɔv́ú
ɖé ɖɔhun, bó ɖo nǔ sɔ́ n’i wɛ nú azɔ̌ ɖé ɖo te ɖo nukɔn mɛ. Bɔ Eli sín
hwenu kó wá vivɔnu bǐ.
31 Gbe gěgé tíin ɖo ayǐkúngban ɔ́ jí égbé, sɔ mɔ̌ bɔ é nyí nǔ ɖé bó
vɛ́ wǔ bǐ telínɔ,́ ɖó é nɔ́ xo Gbe Nǔdábaɖa ɔ́ tɔn cí. Gbe wěmasise
xéɖéxédé tɔn gěgé tíin sɔ mɔ,̌ gbe ɖaxó ɖaxó asúká e se wěma
xéɖéxéɖé lɛɛ́ tɔn, sɔ mɔ̌ bɔ, ɖo ninɔmɛ wěmasise xéɖéxéɖé yětɔn lɛɛ́
mɛ ɔ,́ yě nɔ́ dán akɔta lɛɛ́ lɔ. Yě nyí mɛ e ɖo ablu mɛ lɛɛ́ ǎ kpowun,
lo ɔ́ yě nɔ́ dán akɔta lɛɛ́, bó nɔ́ dɔn gbɛťa ɖaxó ɖaxó lɛɛ́ ɖó kpɔ,́
kplétobóɖɔxóná gɛnnyi gɛnnyi lɛɛ́, atín e gba sɛ ́ é ɖɔhun. Bɔ è nǎ
hɛn mɛ blú kpɛɖé. É kpé bó ná hɛn yě blú, ɖó lě e nǔ élɔ́ lɛɛ́ nɔ́ ɖo
nukɔn yi wɛ bó nɔ́ ɖo yiyi wɛ gbɔn é wútu. Bɔ gbe lɛɛ́ tíin bó—bó nɔ́
sí te lobo nɔ wa nǔ élɔ́ lɛɛ́, bɔ é nɔ́ zɔń bɔ è nɔ wá sɔ́ Gbe Mawu tɔn
ɖó zɔga ɖo fíɖé, Gbe Mawu tɔn titewungbe ɔ.́
32 “Bɔ Gbe Mawu tɔn ɔ,́” yě nɔ́ ɖɔ, “nɛ ̌ mǐ ká ná tunwun ɖɔ Gbe
Mawu tɔn wɛ gbɔn?” Ɖó, nú égbé ɔ…́Hwe nɛ́ ɔ́ nu ɔ́ gbeyíɖɔ e jí è tɛ
ɖɛ ̌ ɖé mɛ wɛ é ɖe. Din ɔ,́ égbé ɔ,́ nɛ ̌ mǐ nɔ́ tunwun ɖɔ Gbe Mawu tɔn
wɛ gbɔn, ɖó Xó gbeyíɖɔ ɔ́ tɔn sín ɖiɖe xlɛ ́ ɖo alɔnu wɛ. Gbeyíɖɔ Mawu
tɔn ɔ́ ka ɖíe. Bɔ Gbe Mawu tɔn titewungbe ɖé ɔ́ ka nɔ́ kplá mɛ lɛ ́ kɔ yi
Mawu Dábaɖa, nǔgbónɔ, gbɛɖe ɔ́ gɔń kɛɖ́ɛ,́ kpódó Xó Tɔn Dábaɖa ɔ́
kpó, kpódó ɖiɖe xlɛ ́ ɖo alɔnu Dábaɖa Xó Nǔgbó tɔn ɔ́ kpán. Énɛ́ ɔ́ mǐ
nɔ́ tunwun ɖɔ Gbe Mawu tɔn wɛ É nyí. Ɖó, bɔ Nǔdá-…Gěgé ɖěvo lɛɛ́
lɛ ́ tíin ɖo ali ɖěvo lɛɛ́ xo sɔ mɔ,̌ bó nɔ́ ɖibla xo Énɛ́ ɔ́ cí kpowun. Amɔ,̌
mi flín, É ná kɔń, É ná ɖi! É ná bló.
33 Din ɔ,́ gbe ɖé tíin égbé ɖo gbɛ toxóɖiɖɔ tɔn mɛ. Gbe ɖaxó ɖé wɛ
énɛ́ ɔ́ ká nyí. Bɔ mɛ lɛɛ́, bǐ telínɔ,́ ɖo azǎn ɖaxó toxóɖiɖɔ tɔn élɔ́ mɛ ɔ,́
yě ná…È ko cáká ɛ bǐ ɖo agun yětɔn lɛɛ́ kpódó nǔ bǐ kpó mɛ. Bɔ azɔn
gěgé ɔ,́ nǔ e mǐ wá mɔ ayisɔnmɔ vɔv́ɔ́ ɔ,́ wɛ nyí ɖɔ lé gbe toxóɖiɖɔ tɔn

wá syɛń hú Gbe Mawu tɔn ɖo agun lɛɛ́ mɛ nǔgbó, é má ká ko nyí mɔ̌
ǎ ɔ,́ togun Amɛlíka tɔn ná kó wa nǔ e é wa é kpɔń ǎ. Mi mɔ a? Yě ná
kó bló mɔ̌ kpɔń ǎ. Ényí è ko hɛn Gbe Mawu tɔn ɖo gbɛ ɖo agun ɔ́ mɛ
wɛ ɔ,́ yě ná kó wa nǔ e yě wa nyi do énɛ́ lɛɛ́ kpɔń ǎ. Lo ɔ́ gbe toxóɖiɖɔ
tɔn syɛń sɔ mɔ̌ ɖo ayǐkúngban ɔ́ jí égbé hú Gbe Mawu tɔn, káká bɔ
mɛ lɛɛ́ sa vǐɖaxó sín acɛ Klísusɛntɔ́ tɔn yětɔn yí hunnyahunnya mɛ na
nyɔ́ toví lɛɛ́ nukún mɛ, wěmaxɔmɛyiyi, kpódó acɛ toxóɖiɖɔ tɔn tɔn
ɖé kpó. Winnyánú mimɔ wɛ nyí énɛ ́ ɔ.́ Nǔ e ta mɛ è ɖǒ akɔta mǐtɔn
dó é tunwuntunwun, nǔ e jí è sɔ ɛ jínjɔń é, togun ɔ́ dó gǔdo é bó lɛ ́ kɔ
yi bó—bó yi da akɔ nú nǔ e ta mɛ mǐ gosín to ɖě ɔ́ mɛ dó é. É wɛ—
é wɛ Plymouth Rock ɔ,́ kpódó Mayflower kpó yě kpó ɔ,́ yě wá káká fí
bó—bó ɖó akwɛḱplékplé ɖaxó élɔ́ e mǐ ɖó é ayǐ. Nǔ e mǐ fún ahwan
xá syɛńsyɛń bó ná dó tɔń sín mɛ ɔ́ tunwuntunwun, mǐ wá lɛ ́ kɔ bó ján
mǐɖée lɛɛ́ cí aɖǔ tɔn lɛɛ́ mɛ, ɖó Mawuxówéma ɔ́ ɖɔ xó ɖɔ jí lé e ná
nyí gbɔn mɔ̌ wútu.
34 Bɔ Eli sín tito e é sɔ́ ɖó te: vɔšánú-xwlémawutɔ́ ɖé bó má nyí
gbeyíɖɔ ɖé ǎ. Gbeyíɖɔ ɔ́ wɛ nyí Xó ɔ.́ Bɔ vɔšánú-xwlémawutɔ́ ɔ́ ká
nyí agun ɔ.́
35 Bɔ é wá jɛ tɛn ɖé mɛ káká bɔ é jɛ gbawunjo cí jí sɔ mɔ̌ bɔ Xó ɔ́
wá húzú nǔ to ɖěvo mɛ tɔn nú togun ɔ.́ Yě nɔ́ yi I ǎ. Hǔn a sixú ɖɔ xó
Tɔn, bɔ yě ká nɔ́ mɔ nukúnnú jɛ É mɛ ǎ, ɖo è nǎ kplɔń Tɔn yě ǎ wútu.
Pɔĺu ɖɔ, “Ényí mɛ e ɖo ahwankpɛn kún wɛ ɔ́ ma kún céɖécéɖé tɔn ǎ
ɔ,́ mɛ ká ná sɔ́ ahwan nú?”
36 È nɔ kplɔń gbe—gbe—gbe agun tɔn ɖé togun ɔ,́ ahwankpɛn agun
tɔn ɖé, “Mǐ ɖó mɛ bó su kpɔ́ ɖo Aklúnɔzángbe wěmaxɔmɛ mǐtɔn mɛ
hú éé yě mɛ e kpo lɛɛ́ ɖó é.” Énɛ ́ ɔ́ má tlɛ ɖɔ nǔtí nɛ.́ “Mǐ ɖó mɛ bó su
kpɔ́ ɖo agunnyíkɔ mǐtɔn mɛ hú éé yě mɛ e kpo lɛɛ́ ɖó é. Mǐdɛɛ lɛɛ́ wɛ
nyí agunnyíkɔ e wa ɖaxó hú agunnyíkɔ lɛɛ́ bǐ.” Mi mɔ a, gbe alɔkpa e
è nɔ kplɔń togun ɔ́ nɛ.́ Ɖo ali jí ɔ,́ yě nɔ́ tɔń bó nɔ́ yi mɔ mɛ lɛɛ́ lobo nɔ
kplá yě byɔ́ mɛ. Mɛ afatɔń afatɔń do wǒ wǒ donu afatɔń nabí ɖé ɖo
kplétobóɖɔxóná gɛnnyi gɛnnyi mɛ, bó nɔ́ kplá yě byɔ́ mɛ. Ani wɛ ka
nɔ myá nukún nú yě? “Mǐ ɖó agun e wa ɖaxó bǐ ɔ.́ Mǐ ɖó kplékplé e
wa ɖaxó bǐ ɔ.́ Mǐ ɖó Aklúnɔzángbe wěmaxɔmɛ e ɖó mɛ sɔxa ɖaxó bǐ ɔ.́
Tokpɔnlagán toxo ɔ́ tɔn nɔ́ wá agun mǐtɔn mɛ.” Énɛ́ ɔ́ sixú nyɔ́ bǐ, amɔ̌
ényí è ma ka kplɔń agun ɖokpó énɛ́ ɔ́ nú Gbe Mawu tɔn, Ahwankpɛn
Wɛn Ɖagbe ɔ́ tɔn ǎ ɔ,́ ɖagbe tɛ ́ é ná dó wa nú mɛ?
37 Bɔ hwenu e nǔ mɔȟunkɔ ɖé nɔ sí te ɖi lě e é kó sí te ɖo acɛkpikpa
mǐtɔn mɛ gbɔn ɔ,́ ani wɛ ka nɔ jɛ? Agun ɔ́ tunwun Gbe Ahwankpɛn
ɔ́ tɔn ɖ’ayǐ ǎ, bɔ yě tunwun nǔ e yě ná wa é ǎ. Nyɔňá sín akpá dídó
ɖaxó, nusúɖaxó wěmasetɔ́ xéɖéxéɖé ɖé sín byɔb̌yɔ́ mɛ, bɔ yě kó yi jɛ
nǔ e Mawuxówéma ɔ́ kó ɖɔ ɖ’ayǐ é ɔ́ ɖésúnɔ́ jí, lobo nɔ hɛn ɛ byɔ́ mɛ.
Mi mɔ a, gbe toxóɖiɖɔ tɔn ɖé! Bɔ é xlɛ ́ ɖɔ é hú gǎn Gbe sinsɛn ɔ́ tɔn,

yě ná kó wa nǔ e yě wa nɛ́ ɔ́ kpɔń, nú é má kó nyí mɔ̌ nú Gbe Wɛn
Ɖagbe ɔ́ tɔn ǎ. Ɖó è nɔ dǒ akpá nǔ gěgé tɔn nú mǐ, è nɔ dǒ akpá nyɔňá
tɔn nú mǐ wútu, bɔ nǔgbó ɔ́ nǔ e mǐ ná mɔ yí ɔ́ ká nɛ.́
38 Amɔ,̌ é ká ɖó mɔ̌ có, énɛ ́ ɔ́ ɖɔ nǔtí nú nǔɖitɔ́ ɖé ǎ. Mi hun Eblée
Wéma ɔ́ mɛ bó xa, ɖo wěmata 11 gɔ́ ɔ,́ mi ɖótó nǔ e ɖɔ wɛ Mɛmímɛ́
Pɔĺu ɖe é, lě e yě, ɖo azǎn énɛ́ lɛɛ́ mɛ ɔ,́ “Gbɔňyú wɛ yě nɔ dó bó nɔ
ɖo flúflú kpé wɛ, bɔ è nɔ ɖo ya dó nú yě wɛ, ma ɖó tɛn ɖé, bɔ yě nɔ́
sixú kpé wú bó nɔ byɔ́ toxo ɔ́ mɛ ǎ.”
39 Un ɖo nǔ xa wɛ ɖo Nicée Tasɛkplé ɔ́ mɛ, hwenu e xó ɖaxó ɖaxó lɛɛ́
wá Nicée é, Hlɔm̌a, Klísu kú sín xwe afɔɖé kanwekó gúdo, ɖo Nicée
Tasɛkplé ɖaxó ɔ́ mɛ, hwenu e agun ɖaxó nɛ́ ɔ́ nɔ te nú nǔ e sɔgbe ɔ́ é,
Mawuxówéma ɔ́ wɛ yě jló. Bɔ Hlɔm̌anu e húzú jijɔ bó nyí Hlɔm̌a gun
nukɔntɔn ɔ́ tɔn lɛɛ́ ɔ́ kó fyɔń zěɖ’ayǐ lɛɛ́ dó nǔ ɔ́ mɛ, bónú è nǎ ɖɔ, ɖi
kpɔńdéwú ɖé ɖɔhun ɔ,́ ɖi Natáaxwe e mǐ ɖó é ɖɔhun.
40 Natáaxwe ɔ,́ Klísu jɔ ɖo Wǒosun ɔ́ sín—sín azǎn koatɔń gɔ́ ɔ́ gbe
hú nyɛ ǎ. Aniwútu, laglási linfín jí wɛ nɔ́ ja kɔn nyi Judée só lɛɛ́ jí,
bɔ É…É dó gbe vo xá Mawuxówéma sín gbeyíɖɔ xó ɖě lɛɛ́ bǐ. Xwejí
hwenu wɛ É jɔ ɖe, ɖi lě e lɛňgbɔv́í lɛɛ́ bǐ nɔ́ jɔ gbɔn é. Aniwútu wɛ
É ká jɔ ɖo wutó ɖé mɛ bó má jɔ ɖo xwé ɖé gbe ǎ? Lɛňgbɔv́í ɖé wɛ É
nyí. Aniwútu ká wɛ bɔ É má kán wezun kpowun bó yi vɔšákpe ɔ́ alǒ
vɔšákpe Tɔn kɔn fí e è ká Ɛ nyi ǎ, aklúzu ɔ?́ È kplá Ɛ hɛn yi aklúzu ɔ́
kɔn. Mi nɔ kplá lɛňgbɔ́ lɛɛ́ hɛn yi lanhutɛn. Lɛňgbɔv́í wɛ É nyí. Hǔn É
jɔ hwenu e lɛňgbɔv́í lɛɛ́ nɔ jɔ dó é.
41 Amɔ,̌ mi mɔ a, bó ná dó bló mɔ̌ ɔ,́ yě kó ɖó vodún hwe ɔ́ sín
xwekpéhwenu, ée, ɖo tito e ɖo te bó lɛ ́ lɛ ̌ dó hwe ɔ́ mɛ ɔ,́ hwe—
hwesivɔ́ ɔ́ ɖo azǎn atɔɔ́ń e bɛ ́ sín Wǒosun sín azǎn ko gɔ́ ɔ́ gbe yi
Wǒosun sín azǎn koatɔń gɔ́ ɔ́ gbe vla mɛ ɔ,́ hwesivɔ́ ɔ,́ nɔ́ ɖibla
sɛ tɛn kpɛɖé vɔv́ɔ́ ǎ. É—é nɔ́ húzú wunmɛ kpɛɖé kpɛɖé ayǐhɔńgbe
ayǐhɔńgbe, bó nɔ́ jɛ línlín jí línlín jí línlín jí gɔ́ ná káká bɔ é nɔ́ húzú
jɛ azǎn e lín bǐ ɔ́ ɖo Liyasun mɛ. Bɔ énɛ́ ɔ́ gúdo ɔ,́ ɖo Wǒosun mɛ
ɔ,́ azǎn tɔn e hwe ga bǐ ɔ.́ Bɔ énɛ ́ ɔ́ gúdo ɔ́ ɖo hwenu kléwún azǎn
koatɔń tɔn nɛ́ ɔ́ mɛ ɔ,́ bɛ ́ sín azǎn ko gɔ́ ɔ́ yi koatɔń gɔ́ ɔ́ gbe ɔ,́ yě
ɖó ayihúnzán ɖo Hlɔm̌a tɛn globoto ɔ́ mɛ ɖ’ayǐ kpódó xwekpéhwenu
vodún hwe ɔ́ tɔn kpó ɖuɖu. É ɖo mɔ̌ hǔn Jupitɛɛ́, ée nyí Hlɔm̌a vodún
ɖé ɖ’ayǐ ɔ,́ énɛ ́ ɔ́ gúdo ɔ́ yě fyɔń ɛ d’e mɛ, bó ɖo ɖiɖɔ wɛ hwenɛńu ɖɔ
jí lé, “Mǐ ná sɔ́ Mawuví ɔ́ kpódó vodún hwe ɔ́ sín xwekpéhwenu kpó,
ɖó kpɔ́ bɔ é ná nyí xwe ɖuɖu gɛnnyi gɛnnyi ɖokpó.” Énɛ́ ɔ́ dó gbe vo!
Bɔ, óo, nǔ gěgé e yě fyɔń d’é mɛ ɖo fínɛ ́ lɛɛ́ é!
42 Bɔ énɛ́ ɔ́ gúdo ɔ́ hwenu e Mawu gbɛtɔ́ titewungbe e jló bó ná
nɔ kpɔ́ xá Xó ɔ́ lɛɛ́, ɖi Polycarpe, Irenée, Martin, yě mɛ ɖaxó ɖaxó,
hwexónu tɔn, gbɛtɔ́ ɖeɖóvo énɛ́ lɛɛ́ e jló bó ná nɔ kpɔ́ xá Nǔgbó ɔ…́
Bɔ hwenu e è kplá yě wá Nicée Tasɛkplé ɔ́ mɛ ɔ,́ è xo mɛ énɛ́ lɛɛ́ nyi

kɛń káká yi jɛ gbeyíɖɔ e tɔń sín gbětótló mɛ wá ma dó nǔɖěbǔ ɖo wǔ
zɛ lɛňgbɔńyú wú ǎ, bó ná dó yi kpá énɛ́ ɔ́ mɛ lɛɛ́ jí. Lo ɔ́ yě ká tunwun
Aklúnɔxó ɔ.́ Amɔ̌ mɛ na nyɔ́ toví lɛɛ́ nukún mɛ, kanjɔ toxóɖiɖɔ sín
azǎn afɔtɔn énɛ́ lɛɛ́ ɔ,́ bɔ yě hú gǎn Ɛ. Énɛ ́ ɔ́ gúdo ɔ́ mǐ wá ɖó ablu
xweta ɖé xɔ xwe afatɔń, mi mɔ a.
43 Amɔ̌ Mawu dó akpá ɖɔ Ahwankpɛn énɛ́ ɔ́ ná lɛ ́ jɛ gbe. Hwebǐnu
e togun ɔ́ ɖótó Gbe titewungbe Xó ɔ́ tɔn ɔ,́ mi dó ayi do bó kpɔń nǔ e
mi nɔ wa gbɔn Xó ɔ́ gbla mɛ hwebǐnu.
44 Gbe toxóɖiɖɔ tɔn ɔ.́ Bɔ mǐ mɛ e ɖo Amɛlíka tomɛ kpódó fí e kpo
ɖo gbɛ ɔ́ bǐ mɛ kpó ɔ,́ mǐ ɖó gbe ɖaxó ɖé bɔ é ɖo xó ɖɔ wɛ égbé, bɔ énɛ́
ɔ́ wɛ nyí Hollywood. É wlí gbɛ ɔ́ hɛn. Mɛɖé ní vɛ ́ kó tɔń ɖo Hollywood
kpódó nǔɖé kpó kpowun, mi na mɔ ɛ ɖo to ɔ́ bǐ mɛ. Din ɔ,́ mǐ ɖo mimɔ
wɛ ɖɔ è ko sɔ́ kpɔń d’é wú ɖé ɖó te nú nyɔňu mǐtɔn lɛɛ́, ɖo awudídó
yětɔn, ɖablóbló yětɔn lɛɛ́ d’ali. Yě sɔ́ awudídó énɛ́ ɔ́ ɖó te.
45 Agun ɔ́ ɖó ná tunwun Gbe Ahwankpɛn Mawu tɔn tɔn dó énɛ́ ɔ́
wú! Amɔ̌ nǔblúblú gěgé kó ɖe sɔ mɔ̌ ɖó mi nɔ mɔ bɔ mɛɖé lɛɛ́ nɔ
bló mɔ̌ wútu, kpɔńdéwú lɛɛ́. Mi ma nú mi ní jlɛ ́ miɖée dó pátawun
kpɔńdéwú mɔȟunkɔtɔn tɔn wú kpɔń gbeɖé ó, ɖó é ná dɔn wútu. Mi
nɔ se Gbe Mawu tɔn hwebǐnu, nǔ e ɖɔ wɛ É ɖe d’é wú é.
46 Bɔ énɛ́ ɔ́ mi wá mɔ ɖɔ, ɖo Hollywood ɔ,́ è nɔ sɔ́ nǔ lɛɛ́ sí te. Bɔ mi
gbɔ bo jó mì dó bónú má ɖɔ xó nú cɛj́ú ɖokpó géé dó élɔ́ ɔ́ wú cóbónú
mǐ ná yi nukɔn. Nǔ—nǔ ɖé tɔń bɔ é kó lín din ǎ, bɔ nya—nya ɖé ɖo
Hollywood…Un ɖó xó ɖé xá nya ɔ́ din ǎ, nǔnákú e ta mɛ Klísu kú dó
é ɖé wɛ é nyí, amɔ̌ bó ná dó ná xlɛ ̌ ɖé mi kpowun wɛ. Yě dó nǔ kpɛví
ɖé wá bɔ è nɔ ylɔ́ ɖɔ, vǐ lɛɛ́ nɔ ylɔ́ ɖ’ayǐ ɖɔ “hula-hoop,” hula-hoop,
alǒ nǔɖé. Bɔ mi kpɔń nǔ hannyahannya wiwa kpódó nǔ lɛɛ́ kpó e jɛ
túnnu nú hǎ nɛ́ ɔ,́ ɖo yɔkpɔv́ú lɛɛ́ gɔń. Énɛ ́ ɔ́ má ka sɔgbe nɛ.́
47 Din ɔ,́ Hollywood gɔ́ kpódó—kpódó túdatɔ́ lɛɛ́ kpán. Din ɔ,́ mɛ
ɖěbǔ e ko tunwun tan ɔ,́ tunwun ɖɔ jí lé mɛ énɛ́ lɛɛ́ ɖo dɔň ɖo azǎn
énɛ́ lɛɛ́ mɛ ɔ,́ yě mɛ e kó nyí túdatɔ́ lɛɛ́ ɖi nya—nya tɛnmɛ tɛnmɛ
énɛ́ lɛɛ́ ɔ,́ yě kún nyí toví ɖagbe lɛɛ́ ɖě ɖ’ayǐ ó, nǔɖégótegó lɛɛ́ wɛ yě
nyí, yě cí ɖi Al Capone kpódó Dillinger kpán ɖɔhun. Yě ɖó manahɛn
vlɛv́lɛ ́ Hollywood tɔn ɖé bɔ è nɔ ylɔ,́ ɖo—ɖo televizyɔɔ́n, yě nɔ ylɔ́
ɖɔ, “Túzɔ.” Bɔ un se bɔ è ɖɔ ɖo Monitor mɛ ayisɔnmɔ ɖɔ nya e nɔ vlɛ ́
manahɛn tɔn, Arness alǒ nǔɖé, alǒ Arness, alǒ un wɔn nɛ̌ nyǐkɔ tɔn
nɔ nyí, bɔ éyɛ ́ wɛ ɖó ná sɔ…́É nɔ́ sɔ́ Matt Dillon e nyí hwɛgbotɔ́ ɖé
ɖo Kansas sín afɔ ɖó te. Bɔ Matt Dillon kó nyí mɛ ɖé bó jɔ lan nǔvɔńɔ
ɖé. É da tú nɛgbé nú mɛ koatɔń-nukún-atɔn bó hu yě, mɛ xomɛvɔńɔ
lɛɛ́, bó nɔ́ tɔń sín Dodge City mɛ lobo nɔ nɔ te ɖo zungodwe ɖé mɛ.
Bɔ hwenu e nya ɖé tɔń bó ja ɔ,́ bɔ mɛɖé ná kó ylɔ́ ɛ bó ɖɔ n’i ɖɔ
adǎkaxótɔ́ ɖé jǎwe, hǔn é nɔ́ cí dɔň bɔ, hwenu e nya ɔ́ sɛ ́ yá é ɔ,́ é
nɔ́ da tú nɛgbé tɔn bó nɔ́ hu i. Din ɔ́ mǐ nɔ́ mɔ ɖɔ é wɛ nyí “asúká”

e jɛ te wa é. Aanyí, é—é ɖo susu kpa nú hwɛhuhu wɛ bǐ telínɔ.́ Lo ɔ́
yɔkpɔv́ú to mǐtɔn tɔn lɛɛ́ sixú kpé wú bó kpi tan Matt Dillon tɔn nú
mi hú ɖɔ yě ná sixú kpé wú bó kpi tan Jezu Klísu tɔn. A—a—ajɔx̌wé
lɛɛ́, akwɛv́í jɔx́wé lɛɛ́, kpódó awusaxɔmɛ ɔ́ kpó, ɖo ayihún tú kpɛví—
kpɛví kpɛví lɛɛ́ tɛ ́ sa wɛ, kpódó gbakún kpɛví kpɛví e—e a sixú mɔ xɔ
ɖo fí ɖěbǔ lɛɛ́ é kpó. Nǔ wɛ énɛ́ ɔ́ nyí bó sɔgbe bɔ è nǎ xwe, amɔ̌ xó
ɖɔ nú mi wɛ un—un ɖe kpowun, mi mɔ a. Énɛ ́ ɔ́ yě—yě, ajɔw̌atɔ́ lɛɛ́,
yě nɔ́ jɛ nǔ nɛ́ ɔ́ jí bó nɔ́ sɔ́ ɖó te lobo nɔ ɖu akwɛ́ dolaa lǐvi nabí nabí
ɖé ɖ’é mɛ.
48 Mǐ ɖó nǔ e mǐ nɔ́ ylɔ́ ɖɔ, “Mɛmímɛ́ Patrick Zán,” mǐ ɖó nǔ e mǐ
nɔ́ ylɔ́ ɖɔ “sinsɛn xwezán” énɛ ́ lɛɛ́. Bɔ ajɔw̌atɔ́ lɛɛ́ kó jɛ jǐ tɔn bó sɔ́ ɛ
ɖó te, lobɔ yě nɔ́ ɖu akwɛ́ dolaa lǐvi nabí nabí ɖé. “Nǎjinɔ lɛɛ́ Zán,”
folówa bláblá lɛɛ́. Aanyí, azǎn ɖokpó ɖokpó wɛ ɖó ná nyí yɛy̌í zán nǔ
nǎjinɔ lɛɛ́. É ɖo azɔga ɖo fíɖé, bó kó kpo, mi yi bó yi mɔ ɛ. Énɛ́ ɔ́ ná
nyí nǔ bó jɛ xá hú folówa e mi na sixú sɛ ́ dó é lɛɛ́ bǐ, alǒ nǔ ɖěbǔ e é
ná nyí é. Mi mɔ a, lo ɔ́ yě nɔ́ jɛ jǐ tɔn bó nɔ́ sɔ́ ɛ ɖó te. Gbe ɖé wɛ, bɔ—
bɔ mǐ nɔ́ cáká mǐɖée xá ɛ bǐ dégbédégbé. É ká sɔgbe ɖěbǔ ǎ. Amɔ̌ ani
wɛ mi ka ná wa? Mi mɔ a, kpowun ɔ́ mǐ ɖo—mǐ ɖo…
49 Un ɖo gǎn dó wɛ bó ná yi bǎ ɖé mɛ ɖo fí bó ná dó ɖɔ nǔɖé nú mi,
nǔ e un—un ɖi é. Gbe ɔ́ hán, Gbe Mawu tɔn ɔ.́
50 Din ɔ,́ mǐ wá mɔ ɖɔ yě nɔ́ sɔ́ afɔ ɖiɖe ɔ́ ɖó te. Bɔ mi ka ko ɖó kɛń
jí kpɔń a? Súnnuví wínnyáwínnyá mǐtɔn lɛɛ́ húzú jɛ “Ricky” kpódó
“Elvis” kpán. Mi ɖó vǐ ɖé bɔ è su nyǐkɔ nɛ ́ ɔ́ ná hǔn, mi ɖyɔ́ ɛ bléwún,
mi ylɔ́ ɛ ɖɔ kɛń “ɖě” alǒ “we,” alǒ nǔɖé. Mi ma, énɛ ́ ɔ́ nylá…Mi nɔ ɖɔ,
“Vogbingbɔn ɖětɛ ́ wɛ ká ɖo nyǐkɔ ɔ́ sín tínmɛ mɛ?” Aǎ, dandan, é ɖó
tínmɛ ɖé. Nyǐkɔ mitɔn nɔ ɖe jijɔ gbɛ mitɔn tɔn xlɛ.́ “Din ɔ,́ Nɔví súnnu
Branham, kɛńwúnwyɛńǔdóxó jí a ɖe nɛ́ mɛ.” Éeǒ, un ɖo jǐ tɔn ǎ! NǓ
E MAWU MAVƆMAVƆ ƉƆ Ɔ́ ƉÍE jí wɛ un ɖe! Nɛ̌ ká gbɔn bɔ hwenu e
é ɖo Jakɔb́u nyí wɛ ɖ’ayǐ é ɔ,́ é zán gbɛ nyǐkɔ tɔn tɔn, ɖi—ɖi mɛblɛt́ɔ́
ɖɔhun, mɛtáfútɔ,́ Jakɔb́u. Bɔ hwenu e Mawu húzú i ɔ,́ É ɖyɔ́ nyǐkɔ
tɔn. Mawu ɖyɔ́ Sɔĺu bɔ é húzú Pɔĺu, Simɔɔ́n bɔ é húzú Piyɛɛ́. Dándán
mɛ ɔ,́ é ɖó nǔɖé. Bɔ Ricky kpódó Elvis kpó, kpódó nyǐkɔ lěhunkɔtɔn
lɛɛ́ kpó gbɔn mɔ̌ ɔ,́ wɛ ka nyí Amɛlíka tomɛ nyíkɔ din tɔn lɛɛ́ e nɔ
kpíkpé vǐ ɖé hawunhawun dó nyi énɛ ́ ɔ́ mɛ tlɔlɔ. Mi mɔ nǔ e ɖɔ wɛ
un ɖe é a?
51 Din ɔ,́ un ɖi ɖɔ un…Un na gbɔ bó gblɔń d’é wú bó má ká ná yi
nukɔn dín ɖo ala ɖokpó jí ɖo fí ó, (mi mɔ nǔ e ɖɔ wɛ un ɖe é a?) bónú
mi ni má mɔ nukúnnú jɛ mɛ gbɔ ó. Amɔ̌ mɛ yǎyá tlɛ nɔ mɔ nukúnnú
jɛ nǔ élɔ́ lɛɛ́ bǐ mɛ ǎ. Ayi yětɔn nɔ́ wlí i hɛn ǎ, ɖó walɔ ɖokpó ɔ́ wɛ yě
ɖó. Énɛ́ ɔ́ kɛɖ́ɛ ́ wɛ yě nɔ́ ɖótó, gbe énɛ́ lɛɛ́.
52 Gbe ɖé tíin bó nyí nǔnywɛt́ɔ́ lɛɛ́ tɔn, Kɔnɖókpɔḱplɔń, bó ɖo nǔ e
kɔn yě má sixú nɔ ǎ é sín akpá dó wɛ. Bɔ é ká ɖo mɔ̌ có è bǔ Amɛlíka



12 XÓ E È ƉƆ É

toví lɛɛ́ lɛňɖókanwekojí gěgé ɖó Kɔnɖókpɔḱplɔń mɛ ɖi avɔ ɖé mɛ
ɖɔhun. Din ɔ,́ un yi Kɔnɖókpɔḱplɔń mɛ, Kɔnɖókpɔḱplɔń kɔ́ lɛɛ́, má
ɖɔ, ɖo Jǎnma tomɛ, ɖo Berlin sín zǎnzǎnhwe jí daxwé. Yě ɖó xɔ ɖaxó
ɖaxó lɛɛ́ bó ná dó xlɛ ́ ɖo wěxo. Mi ni vɛ ́ kó ɖi zɔnlin byɔ́ yě mɛ, è má
tlɛ gbá yě fó vɔv́ɔ́ ǎ. Akwɛḱplékplé nyido ɖé wɛ, yě ɖo gǎn dó wɛ bó
ná dó zé nǔɖé yi aga.
53 Bɔ, ɖo Hwlisíi ɔ,́ jɔtɛn Kɔnɖókpɔḱplɔń tɔn ɔ…́Ée, xwe gěgé kó wá
yi din, hwenu e un kpo ɖo súnnuví mawuxójlátɔ́ ɖé nyí wɛ é ɔ,́ má
ɖɔ xwe gban-nukún-atɔn ɖíe, hwenu e Nazíikplɔń, Facíikplɔń, kpódó
Kɔnɖókpɔḱplɔń kpó ɖo jǐ yi wɛ é ɔ,́ un ɖɔ, “Nyǐkɔ Aklúnɔ tɔn mɛ wɛ
un ɖo xó ɖɔ wɛ ɖe! Yě bǐ wɛ ná fó ɖó Kɔnɖókpɔḱplɔń mɛ.” Amɔ,̌ mi
ka ko lin nǔ d’é wú kpɔń a, Mawu kó sɔ́ tíntɔń toligbó ɖé ɖó te nú mǐ,
ényí mǐ jló bó ná mlɛ ́ ɛ kpowun ɔ́ nɛ.́ Lɛňɖókanwekojí ɖokpó géé wɛ
ɖo Hwlisíi bó nyí Kɔnɖókpɔḱplɔń tɔn, lɛňɖókanwekojí ɖokpó, amɔ̌
yědɛɛ lɛɛ́ wɛ nyí lɛňɖókanwekojí e ɖo acɛ kpa wɛ é. Lɛňɖókanwekojí
ɖokpó Kɔnɖókpɔḱplɔń tɔn…lɛňɖókanwekojí ɖokpó Hwlisíi tɔn ɔ́ nyí
Kɔnɖókpɔḱplɔń tɔn, má ɖɔ, amɔ̌ yědɛɛ lɛɛ́ wɛ kpa acɛ.
54 Bɔ nǔ ɖokpó ɔ,́ tɛn ɖokpó wɛ Hollywood nyí, amɔ̌ yědɛɛ lɛɛ́ wɛ
ɖo acɛ kpa wɛ.
55 Amɛlíka toví lɛɛ́ sín atɔnvlɔɖ́ó alǒ atɔnvlɔɖ́ó donu we mɔ̌ wɛ nɔ́
yi agun mɛ, bó nyí agun sín mɛ lɛɛ́, amɔ̌ yě kpa acɛ ɖo agunnyíkɔ
énɛ́ lɛɛ́ mɛ.
56 Nǔ e sín hudó Kɔnɖókpɔḱplɔń ɔ́ ɖó ɖo dɔň wɛ nyí ɖɔ Gbe Mawu
tɔn ní sí te ɖo yě mɛ, bɔ É ná dó é winnyá.
57 Ɖo Finlándi tomɛ ɔ,́ hwenu e è fɔń súnnuví énɛ ́ ɔ́ sín mɛkúkú lɛɛ́
mɛ gbe nɛ́ gbe ɔ,́ bɔ yě ɖo kpíkplá mì hɛn yi nú agblo atɔn ɔ,́ fí e
nya kpɛví nɛ ́ ɔ́ fɔń sín kú ɖe é ɔ,́ mɛkúkú ɔ;́ sɔj́a Kɔnɖókpɔḱplɔń tɔn
lɛɛ́, Hwlisíinu lɛɛ́, yě mlɛ ́ te ɖo fínɛ ́ kpódó gbedómɛ Hwlisíinu lɛɛ́ tɔn
kpó, bɔ ɖasin ɖo kinkɔn nyi klɛň yětɔn lɛɛ́ jí. Yě ɖɔ, “Mǐ ná yí Mawu
e ná sixú kpé wú bó fɔń mɛkúkú lɛɛ́ é.” Vɛdónúnǔ Katolíka gun ɔ́ tɔn
kpódó agun Lwitelyɛɛ́n lɛɛ́ tɔn kpó, kpódó agunnyíkɔ énɛ́ lɛɛ́ bǐ kpó
tɔn wú wɛ é sín, bɔ yě nɔ́ ɖo akwɛ́ ɔ́ bǐ yí wɛ, bó nɔ́ ɖo gbɛťa lɛɛ́ so
wɛ, lobo ka nɔ ɖo nǔ ɖěbǔ ná togun ɔ́ wɛ ǎ. Yě nɔ́ zán gbɛ ɖi mɛ e
kpo lɛɛ́ é ɖɔhun. È ɖǒ ná…
58 Nǔ e sín hudó Hwlisíi ɖó ɔ́ wɛ nyí ɖɔ gbeyíɖɔ ɖé ní xá kpe ɔ́ jí
kpódó Aklúnɔxó ɔ́ kpó, énɛ ́ ɔ́ kpé—kpé wú bó ná xwe nu mɛtɔn dó xɔ.
Énɛ́ ɔ́ lɛňɖókanwekojí donu kanwe wǒ nɛ́ ɔ́ ná hú hlɔňhlɔń.
59 Nǔ e sín hudó Amɛlíka ɖó ɔ́ wɛ nyí Gbe gbeyíɖɔ Mawu tɔn tɔn
ɖé, ée ná sixú kpé wú bó xwe te bó ɖó hwɛ nú Hollywood, lobo ɖó
hwɛ nú nǔ énɛ́ lɛɛ́ ɖo Nyǐkɔ Jezu Klísu tɔn mɛ, bɔ Agun Yɛsinsɛn ɔ́

tɔn ná hú hlɔňhlɔń. Nǔblúblú su kpɔ́ dín, mi mɔ a, gbe e nɔ dó gbe
vo xá Ɛ lɛɛ́ kó su kpɔ́ dín.
60 Agun ɔ,́ gbe tɔn ɔ,́ ɖokpó ɖokpó nɔ́ jló ɖɔ mɛ lɛɛ́ ní su kpɔ́ gɔ́
ná. Baputísu lɛɛ́ nɔ ɖó jlǒ bǐ tɔn, Mɛtodísu lɛɛ́ nɔ ɖó jlǒ bǐ tɔn,
Plɛsibitelyɛɛ́n lɛɛ́. Mǐ mɛ bǐ wɛ ɖó élɔ́ lɛɛ́. Bɔ é nɔ́ cí ɖi Katolíka mɛ
lɛɛ́ ná bɛ ́ bǐ xwíí yi ɖɔhun, bɔ yě ká ná bló. Gbe Mawu tɔn e ɖi sín
Mawuxówéma élɔ́ mɛ wɛ énɛ́ ɔ́ nyí pɛṕɛṕɛ.́ Yě ná kpa acɛ.
61 Amɔ̌ Mawu Ajalɔňlɔn ɔ́ wɛ ná kpa acɛ ɖo vivɔnu. Mɛɖeɖóvo lɛɛ́
ná hú hlɔňhlɔń, gbe ɖokpó, mɔ̌ wɛ Mawuxówéma ɔ́ ɖɔ. Yě ná hú
hlɔňhlɔń.
62 Gbe baɖabaɖa mɔȟunkɔtɔn lɛɛ́ ká sukpɔ́ mɛ nya! Énɛ́ ɔ́ gúdo ɔ́
gbe gbeyíɖɔ-nyíjɛtɔ́ ɔ́ tɔn ɖe. Gbe nɛ́ ɔ́ dó xɛsi, gbɛtɔ́ e nɔ ylɔ́ éɖée
ɖɔ gbeyídɔ ɖé. Gbeyíɖɔ ɖé, nǔgbó ɔ,́ mawuxójlátɔ́ ɖé wɛ. Xókwín din
tɔn “gbeyíɖɔ” ɔ́ sín tínmɛ bǐ telínɔ́ wɛ nyí “gbɛtɔ́ e nɔ jlá xó ɖo linlin
e è sɔ́ ɖó ayi mɛ n’i glɔ́ é ɖé.” Gbɛtɔ́ ɖé ɖíe bó nɔ́ sí te bó nɔ́ ylɔ́ éɖée
ɖɔ gbeyíɖɔ ɖé, lobo ka nɔ mɔ́ Mawuxó ɔ,́ bó nɔ́ mɔ́ Nǔgbó Mawu tɔn
ɔ.́ Gbe gěgé tíin sɔ mɔ!̌
63 Ayisɔnmɔ vɔv́ɔ́ ɔ,́ nɔví súnnu ɖé ɖo fínɛ ́ ɔ́ ɖo ali xlɛ ́mì wɛ ná dó wá
dě, amɔ̌ un…lin ɖɔ é ná kó kanbyɔ́ éɖée ɖɔ aniwútu wɛ un sɔ́ ali ɔ́ bó
yi nukɔn lobo lɛ ́ kɔ wá gǔdo. Ényí a do fí hǔn, nɔví súnnu, nǔɖé ɖótó
wɛ un ɖe ɖ’ayǐ, xɔntɔn mǐtɔn sin—sinmɛnɔ lɛɛ́ wɛ, mɛwiwi lɛɛ́. Yě ɖó
sinsɛnxó ɖé ɖo fí, bɔ yě nɔ́ ylɔ́ ɛ ɖɔ, “Elíi Maxomɛɛ́ ɔ,́” alǒ nǔɖé, “Elíi
Maxomɛɛ́ wínnyáwínnyá.” Bó ɖo te sí wɛ kpódó gbe ɖé kpó, lobo ɖo
ɖiɖɔ wɛ ɖɔ jí lé yědɛɛ lɛɛ́ wɛ nyí gbe e ná ɖe kún—kúnkan sinmɛnɔ lɛɛ́
tɔn tɔń sín nǔ hannyahannya ɖaxó élɔ́ mɛ. Bɔ, mi mɔ a, nǔ ɔ́ ɖésúnɔ
ɔ,́ yědɛɛ lɛɛ́ sín—sín—sín Malɛnu ɖo fí, Másálásí yětɔn. Aniwútu, mi
ma ka ɖo mimɔ wɛ, ɖɔ nǔ e zɔń ɖésúnɔ ɔ,́ é ci fo ǎ cé!
64 Mɛ sinmɛnɔ lɛɛ́ ɔ,́ mɔ̌ ɖokpó ɔ́ ɖi yovó lɛɛ́ ɖɔhun, mɛ kɔśinnɔ
lɛɛ́, kpódó mɛ koklójó lɛɛ́ kpó ɔ,́ é nyí ɖɔ è nǎ lɛ—́è nǎ lɛ ́ kɔ wá
Maxomɛɛ́kplɔń kɔn xó wɛ ǎ, lo ɔ́ è nǎ lɛ ́ kɔ wá Klísu ɔ́ gɔn, nǔ tají e
Mawuxówéma ɔ́ nɔ́ kplɔń mɛ é lɛɛ́ ɖésúnɔ. Maxomɛɛ́mɛkplɔń ɔ́ klán
gbe xá Xó ɔ.́ Din ɔ,́ un mɔ nyɔňá bó kplá Maxomɛɛ́ mɛ děgba we afɔwǒ
hɛn yi Klísu gɔn hwe ɖokpó nu ɖo Durban toxo mɛ, Aflíka Tofɔligbé.
É nɔ́ dó nǔɖé zɛ tamɛwúnywɛńǔdóxó wú ǎ. Bɔ tamɛwúnywɛńǔdóxó
ɔ́ ká nyí nǔɖé bó sɔgbe nú tamɛwúnywɛńǔdóxó ɔ́ má mɔ́ Xó ɔ́ jɛń
nɛ.́ Amɔ̌ nú tamɛwúnywɛńǔdóxó mɔ́ Xó ɔ,́ hǔn tamɛwúnywɛńǔdóxó
ɔ́ sɔgbe ǎ nɛ.́ É nɔ́ kún ahwankpɛn e è ma kún céɖécéɖé tɔn ǎ é ɖé.
Nǔ bǐ ká ná vɔ adavo Mawuxó ɔ,́ Jezu kó ɖɔ mɔ,̌ “Jǐnukúnsin kpódó
ayǐkúngban kpó ná vɔ, amɔ̌ Xó Ce ná vɔ gbeɖé ǎ.” Hǔn, mi mɔ ɖɔ mǐ
ɖó ná nɔ kpɔ́ xá Xó ɔ́ a, Gbe ɔ.́



14 XÓ E È ƉƆ É

65 Nǔblúblú gěgé sɔ mɔ!̌ Mɛ lɛɛ́ nɔ sí te, yě tunwun Xó ɔ́ ǎ, bɔ yě nɔ́
wlí nǔ lɛɛ́ ɖɔ, bɔ bɔýá ɔ́ é nɔ́ xwe ayi. Kɔnɖókpɔḱplɔń ɔ́ nyí nǔɖé bó
xwe ayi tlala, “Mɛ bǐ ná húzú nǔ ɖokpó ɔ.́ Mɛtamɛtakplɔń mɛ lɛɛ́ ɖě
sɔ́ ná tíin ǎ, yě mɛ bǐ ná nyí Kɔnɖókpɔḱplɔń tɔn.” Mi ka ko nɔ te bó lin
nǔ kpɔń ɖɔ fínfɔń sí te gblégblé ɖé wɛ a, Kɔnɖókpɔḱplɔń ɔ?́ Bɔ fítɛ ́ é
ká kpɔń bó dó ɖe kpɔń d’é wú tɔn bǐ tɔń? Yɛ…Jezu ɖɔ, “Yɛ we lɛɛ́ ná
ɖi yěɖée lɛɛ́ sɔ mɔ̌ bɔ, é ná flú Mɛcyáncyán lɛɛ́ nú é sixú kpé wú é.” Bɔ
nǔ ɖěbǔ e ɖo awǒvi sí ɔ,́ nǔ e Mawu ɖó ɔ́ sín gblěgblé wɛ. Hwɛhuhu
nyí—nyí nǔjlɔj́lɔẃiwa e è hɛn gblé é. Nǔvú ɖé ká nyí Nǔgbó e è sɔ́ tɛn
ná gbɔ. Afɔdógbe nyí—nyí, nǔ e sín gbe Mawu ná mǐ é ɖé, gblégblé.
Nǔɖiɖi e è hɛn gblé wɛ nǔmaɖi bǐ nyí. Mǐ ka ɖó ná mɔ́ Nǔgbó ɔ́ bó ná
dó sɔ́ nǔ—nǔgblégblé ɔ.́ Mi mɔ a, mi jlɔ́ gbe élɔ́ lɛɛ́ bǐ, mi kpé bǎ nú
yě gbɔn Xó ɔ́ jí bó kpɔń ɖɔ Nǔgbó ɔ́ wɛ a jí.
66 Óo, mi kpɔń lě e mi ná kó sixú yi nukɔn bó yi nukɔn gbɔn ɔ,́ bó
ná dó ɖɔ xó dó gbe égbé tɔn élɔ́ lɛɛ́ wú, amɔ̌ hwenu mǐtɔn kó dín.
Amɔ,̌ gbe gěgé tíin sɔ mɔ̌ bɔ mɛ lɛɛ́ sɔ́ tunwun nǔ e yě ná wa é ǎ.
Mɛtodísu lɛɛ́ ná gbɔ bó ɖótó mawuxójlátɔ́ Baputísu ɖé ɖo vivɔnu, yě
ná yi dɔň, yě ná nɔ fínɛ ́ xɔ hwenu kléwún ɖé bɔ énɛ́ ɔ́ gúdo ɔ́ bó ná
yi Lwitelyɛɛ́n lɛɛ́ gɔń. Bɔ ɖo Pantekotísu lɛɛ́ mɛ ɔ,́ yě ɖó gbɛ̌ vovo lɛɛ́,
ɖě ná kán wezun yi ɖě ɔ́ gɔń, bɔ ɖě ɔ́ ná yi ɖě ɔ́ gɔń, énɛ ́ ɔ́ gúdo ɔ́ bó
ná lɛ ́ kɔ lobo lɛ ́ yi. É xlɛ ́ ɖɔ mi kún lí dǒ ó. Mi se Gbe Tɔn! É ɖíe, bɔ
è wlǎn dó wěma jí, Gbe ɔ,́ è nǎ xlɛ ́ ɖɔ Gbe ɔ́ nyí nǔgbó nú Nǔgbó ɔ́
wɛ É nyí.
67 Gbɛ agun ɔ́ tɔn sɔ́ tunwun nǔ e é ná wa é ǎ, gbɛ toxóɖiɖɔ tɔn ɔ́ ɖo
nǔ hannyahannya ɖaxó mɛ. Nǔbǐ wɛ ɖibla ɖo hannyahannya ɖaxó
mɛ. Nya ɖé lɛɛ́ nɔ́ kán wezun sín fí, nǔ ɖěvo nɔ sí te, awugbó ɖé, awu
do tɔn ɖé. Hwenu e un yi Hlɔm̌a ɔ,́ yě ɖó hǔnjɛń ɖokpó ɖokpó kanwe
wǒ e jí é tɛ ɖɛ ̌ bó ɖɔ yě wɛ è xwe dó alɔ mɛ nú Jezu; bɔ atɔn géé wɛ
ka tíin, é ká ɖo mɔ̌ có yě ɖó kúnnu ɖiɖe hǔnjɛń ɖokpó ɖokpó kanwe
wǒ tɔn. Din ɔ,́ vogbingbɔn ɖětɛ ́ ká ɖo é mɛ nú mɛɖé ɖó hǔnjɛń ɔ?́
Klísu jó hǔnjɛń lɛɛ́ dó nú mǐ bɔ mǐ ná sɛn ǎ, É jó Yɛsinsɛn ɔ́ dó nú mǐ,
gbɔn Xó Tɔn jí! “Nǔ e mɛ e ɖi nǔ lɛɛ́ ná nɔ́ jlɛ ́ lɛɛ́ ɖíe, yě ná ɖó hǔnjɛń
adodwé ɔ”́ wɛ a? “Yě ná ɖó…Nǔ e mɛ e ɖi nǔ lɛɛ́ ná nɔ́ jlɛ ́ lɛɛ́ ɖíe, yě
ná nyí agunnyíkɔ e Un dó do ɔ́ tɔn” wɛ a? É dó ɖěbǔ do a. Mi mɔ lě
e gbe ɔ́ dó gbe vo gbɔn é a?
68 Amɔ,̌ “Nǔ e mɛ e ɖi nǔ lɛɛ́ ná nɔ́ jlɛ ́ lɛɛ́ ɖíe; ɖo Nyǐkɔ Ce mɛ ɔ́ yě
ná nɔ́ nya yɛ nyanya lɛɛ́ sín gbɛtɔ́ lɛɛ́ jí.” Fí e Xó ɔ́ ɖe ɔ́ nɛ.́ “Yě ná ɖɔ
xó dó gbe yɔy̌ɔ́ mɛ; yě na bo zé dan ɔ,́ é ná wa nǔɖé nú yě ǎ. Yě na bo
nu nǔvɛńu ɔ,́ é ná wa nǔɖé nú yě ǎ. Yě ná nɔ́ ɖó alɔ azinzɔnnɔ lɛɛ́ jí,
bó ná nɔ́ gbɔ azɔn nú yě.” Bɔ mi kpɔń nǔ élɔ́ lɛɛ́ gɔ́ nú Nǔwlánwlán e
kpo ɔ́ bǐ bó sɔ́ ɖó kpɔ.́

69 Din ɔ,́ énɛ ́ ɔ́ kɛɖ́ɛ ́ ná xlɛ ́ ɖɔ jí lé nǔgbó wɛ ǎ, gbeɖé gbeɖé. Fí e mǐ
mɛ Pantekotísu lɛɛ́ mlɛ ́ ali gbɔ ɖe ɔ́ nɛ.́ Jezu ma ko ɖɔ mɔ̌ ǎ cé, “Mɛ
gěgé ná wá gɔń Ce gbe nɛ́ gbe, bó ná ɖɔ, ‘Aklúnɔ, é ma ka nyí Nyǐkɔ
Towe mɛ wɛ un wa nǔ syɛńsyɛń lɛɛ́ dó a? É ma ka nyí Nyǐkɔ Towe mɛ
wɛ un dó wɛn dó gbeyíɖɔ ɖé ɖɔhun a? É ma nyí Nyǐkɔ Towe mɛ wɛ
un wa nǔ élɔ́ bǐ dó a?’” Bɔ Jezu ɖɔ, “Mi bɛ ́ miɖée sín nukún Ce mɛ,
nǔnyanyawatɔ́ lɛɛ́ mi, Un tunwun mi kpɔń gbeɖé ǎ.” Mi mɔ, nɔví ce
nyɔňu kpódó súnnu kpó e mi, nǔ e wútu un nɔ ɖo hwɛ ɖó nú jijimɛ
élɔ́ lobo nɔ ɖo hwɛ dó yě wɛ a? É sixú nyí ɖɔ mi ɖɔ xó dó gbe ɖěvo
mɛ ɖi gbɛtɔ́ lɛɛ́ alǒ Wɛnsagun lɛɛ́ ɖɔhun, é sixú nyí ɖɔ mi nɔ ɖú we ɖo
Yɛ ɔ́ mɛ bó nɔ lɛ ́ lɛ ̌ dó agun ɔ́ bǐ, énɛ ́ ɔ́ ɖó nǔtí xá Ɛ ǎ.
70 Un mɔ Maxomɛɛ́ mɛ lɛɛ́ bɔ yě nɔ ɖú we lɛ ́ lɛ ̌ dó gbɔn mɔ.̌ Un se
ɖo dotóogán…amawatɔ́ lɛɛ́ sín gɔnu mɛ, bó mɔ azětɔ́ lɛɛ́ sí te bó ɖɔ
xó dó gbe lɛɛ́ mɛ lobo ná tínmɛ tɔn, bó ɖɔ nǔ e ɖó ná jɛ wɛ pɛṕɛṕɛ,́
bɔ é jɛ gbɔn mɔ̌ nǔgbó. Un tlɛ mɔ bɔ nǔwlánnú sí te bó wlán nǔ dó
gbe matunwun matunwun lɛɛ́ mɛ, bɔ mɛ ɖokpó géé ɖo fínɛ ́ jɛń sixú
kpé wú bó xa, bó ká nyí awǒvi tɔn. Mi ma sixú sɔ́ tejɛtɛn Mavɔ mavɔ
mitɔn jínjɔń nǔmimɔ ɖo agbaza mɛ jí nɛ.́ Satáan sixú kpé wú bó vlɛ ́
nǔmimɔ ɖo agbaza mɛ énɛ́ lɛɛ́ ɖěbǔ. É nyí ɖɔ…È nǎ tunwun Klísu xó
wɛ, nǔɖé nɔ́ húzú ɖo gbɛ mitɔn mɛ. Mi kpɔń gbɛ mitɔn bó jlɛ ́ ɛ dó Xó
ɔ́ wú, bó mɔ fí e mi ɖe é. È nǎ bló akɔńwúnta, ɖo dandan mɛ.
71 Sɔ mɔ̌ e nǔvlɛv́lɛ ́ élɔ́ lɛɛ́ bǐ, gbe agɔ lɛɛ́, gbeyíɖɔ-nyijɛtɔ́ lɛɛ́, nǔ
ɖěvo élɔ́ lɛɛ́ bǐ ɖo te sí wɛ ɔ,́ Jezu ka ɖɔ, sɔ mɔ̌ e élɔ́ lɛɛ́ bǐ tíin ɔ,́ “Ényí
mɛ ɖé se Gbe Ce bó xwedó Mì.” É wɛ nyí Xó ɔ.́ Mi ɖótó, azɔ̌ e É zɔń
mǐ égbé, ɖo gbe élɔ́ lɛɛ́ bǐ mɛ. Ɖěe, un ɖɔ jí lé é ná kó xɔ ganxixo nabí
ɖé bó ná dó ɖɔ gbe élɔ́ lɛɛ́ bǐ tɔń. Bɔ nǔ ɖé wɛ bó nɔ́ hɛn togun ɔ́ blú,
nǔ ɖé wɛ bó blá wǔ nú mɛ. Bɔ, nǔ bǐ gúdo ɔ,́ mi sɔ́ ɖó nyɔňá ɖěvó
ǎ, mi ɖó ná sɔ́ Ɛ din. É sixú nyí ɖɔ mi sɔ́ ná ɖó nyɔňá ɖé zǎnmɛ din
ǎ. É sixú nyí ɖɔ mi sɔ́ ná ɖó nyɔňá ɖé sɔ e ja é ǎ. Din wɛ! “Ényí mi
se Gbe Ce ɔ,́ mi ma tlí tó, gǔfínfɔń hwenu ɖɔhun ó. Hwenu ɔ́ ɖíe din.
Hwenu e è nǎ sɔ ylɔ̌ nú mɛ dó é ɔ́ su nú gbɛtɔ́ ɖé ná ɖótó Gbe Ce ɔ́
nɛ.́” Énɛ́ ɔ́ ná xlɛ ́ ɖɔ Gbe Tɔn ná kpo ɖo te ɖo nǔ hannyahannya ɖaxó
élɔ́ bǐ mɛ. É lɛ ́ kpo ɖo Gbe ɖé ɖó wɛ! Aniwútu? Gbe Tɔn ná kpo ɖo te
tɛgbɛ. É ɖíe, “Jǔnukúnsin kpódó ayǐkúngban kpó ná vɔ, amɔ̌ Gbe Ce
ná vɔ ǎ,” Xó Tɔn.
72 Mi nú mǐ ní sɔ,́ má ɖɔ, cɛj́ú atɔɔ́ń géé ɖěvo, malín malín. Mi ná
sixú, mi ná nɔ te mɔ,̌ alǒ nú cɛj́ú we ɖé a? Din ɔ,́ un na yá wǔ blǒ. Mi
nú mǐ ní sɔ́ mɛ e se Gbe élɔ́ lobo se tónú Ná é lɛɛ́ ɖě. Lě e É zɔń bɔ yě
wa nǔ gbɔn é, nǔ e É zɔń bɔ yě wa é. Din ɔ́ un na jó nǔ—Nǔwlánwlán
gěgé nyí kɛń ɖo fí, bó ná dó xlɛ ́ mi tlɔlɔ: lě e É húzú gbɛ yětɔn kpódó
mɛ e lɛ ́ lɛ ̌ dó yě lɛɛ́ kpó tɔn gbɔn é; lě e yě húzú nǔ vonɔ lɛɛ́ gbɔn
é, mǐ nɔ́ ylɔ́ ɖɔ “nǔ vonɔ.” Gbɛtɔ́ ɖokpó ɖokpó e ko ɖi nǔ nú Mawu

kpɔń ɔ,́ è nɔ mɔ ɛ dó mɔ nǔ vonɔ ɖé. Ɖó, ényí mi nɔ zán walɔ gbɛmɛ
fí tɔn hǔn, nǔɖé tíin bó jɛ do ɖo mi wú. Mi ɖó ná nyí nǔ vonɔ ɖé bó
ná dó nyí Klísusɛntɔ.́ “Ɖó gbɛmɛ fí mɛ lɛɛ́ ná sá ya nú yě mɛ e nɔ zán
gbɛ sísíɖónúmawu tɔn ɖo Klísu Jezu mɛ lɛɛ́ wútu. É kó ɖo gbɛ ɔ́ mɛ,
bɔ É jí wɛ è blǒ gbɛ ɔ́ gbɔn, cóbɔ gbɛ ɔ́ ka tunwun I ǎ.” Ní yá ní yá
din, mi wlí tó hwenu e mǐ ná fó é.
73 Adámu se Gbe Tɔn, ɖo gbadanu bǐ, lobo ɖó kɔnɖókpɔ́ xá Ɛ.
Hwɛɖónúmɛ ɖěbǔ kó ɖe nú Adámu ǎ. É nɔ́ se Gbe Mawu tɔn ɖ’ayǐ,
bɔ é nɔ́ ɖɔ, “Tɔ́ ce, din wɛ un mlɔ́ ayǐ bó ná dɔ́ amlɔ.” Bɔ é nɔ́ mlɔ́
ayǐ, bɔ Ɛv́u nɔ gán jɛ abɔ̌ tɔn wú, kinnikínní ɔ,́ kpɔ hwɛkannɔ ɔ,́ bɔ
gběkanlin lɛɛ́ nɔ́ mlɔ́ ayǐ lɛ ́ lɛ ̌ dó é, nǔɖé ká nɔ́ jɛ ǎ, ɖě e è wa gbɔn
ɖé ɖe bɔ è nǎ jɛ azɔn ǎ, ɖě e è wa gbɔn ɖé ɖe bɔ é ná kanbyɔ́ éɖée ɖɔ
ayǐ ná hɔń dó émí a jí ǎ, yě ná fɔń. Adámu nɔ́ se Gbe Tɔn lě e é ɖó
ná se E gbɔn ɔ́ é.
74 Amɔ̌ é ká wá se gbe asi tɔn tɔn gbe ɖokpó. Un na gbɔ bó jó énɛ́
ɔ́ dó nú hwenu kléwún ɖé. Amɔ̌ gbe nyanya ɔ́ wɛ é ɖótó, sɔ mɔ̌ e é
nyí asi tɔn, kan e sɛḱpɔ́ ɛ bǐ ɖo ayǐkúngban jí é. Aniwútu wɛ é má ká
ɖɔ, ɖi Jɔb̌u ɖɔhun ǎ, “A nɔ ɖɔ xó ɖi nyɔňu e ayi tɔn ma ɖo ganjí ǎ ɖé
ɖɔhun”? Bɔ mɔ̌ wɛ é kó nyí ɔ,́ gbɛtɔ́ kúnkan ɔ́ bǐ wɛ ná kó ɖo gbɛ bó
má sɔ́ ná kú ǎ. É húzú alɔ nú gbɛtɔ́ nyínyí lɛɛ́ kpódó hwe ɔ́ nu kpó.
Amɔ̌ é kó se Gbe Mawu tɔn ɖokpó, é kó ɖó kɔnɖókpɔ́ xá Ɛ ɖ’ayǐ, amɔ̌
hwenu e é lɛ ́ kɔ é ɔ…́Nɛ̌ wɛ é ná kó sixú tunwun ɖɔ asi émítɔn kú
hwɛ gbɔn? Mi flín, é nyɔ́ se.
75 Mǐ nɔ́ vɛdó égbé ɖɔ gbɛťa mǐtɔn, agun, mǐ nɔ́ vɛdó ɖɔ nǔ e ɖo yiyi
nú mǐ wɛ égbé ɔ́ nyí Mawu ɖo nǔ kó dó mǐ wɛ sín. É nɔ́ nyɔ́ kpɔń.
Nǔɖé wɛ bó kó nyɔ́ kpɔń hwenu e Micée xwe te ɖo fínɛ ́ ɖo gbeyíɖɔ
afɔwe nukɔn ɔ,́ bɔ to ɔ́ bǐ wɛ nyí yětɔn, bɔ Filisitɛɛ́n lɛɛ́ ka ɖo jǐ tɔn,
alǒ Asilyɛɛ́n lɛɛ́, nǔɖé wɛ bó nyɔ́ kpɔń. Gbeyíɖɔ élɔ́ lɛɛ́ nɔ́ ɖo ɖiɖɔ wɛ
ɖɔ, “Mi tɔń yi dɔň, mǐtɔn wɛ énɛ́ ɔ́ nyí. Mi sɔ́ ɛ!” Lo ɔ́ Gbe Mawu tɔn
ká wɛ ǎ. Bɔ Micée lɛ ́ kɔ bó dó nu gbe ɔ.́ Bɔ nɛ ̌ wɛ é ka tunwun lě e é
ná wa énɛ́ ɔ́ gbɔn? Ɖó nǔmimɔ tɔn sɔgbe xá Xó ɔ́ pɛṕɛṕɛ ́ wútu. Ɖě e
è wa gbɔn ɖokpó géé e ɖe bɔ è nǎ ɖeji ɖ’é wú lobo mɔ ɛ égbé ɔ́ nɛ,́ é
ɖó ná jínjɔń Xó ɔ́ jí dandan.
76 Hǔn mi ka ko ɖó kɛń jí a? Hwenu e Adámu ɖótó gbe ɖěvo zɛ Gbe
Mawu tɔn wú é ɔ,́ asi tɔn tunwuntunwun…Bɔ agun ɔ́ ká ɖo tó ɖó gbe
gbɛťa tɔn tɔn wɛ, bó ɖo unɖinǔ lɛɛ́ fyɔń dó yě wɛ ɖó Xó ɔ́ tɛnmɛ, bó
nɔ́ jó yě dó bɔ yě nɔ́ zán gbɛ alɔkpa ɖěbǔ e jló yě é. Yě ní vɛ ́ kó yi
agun ɖé mɛ bó nyí agun ɖé sín mɛ kpowun, xó ɔ́ bǐ jɛń kó nɛ.́ Kancícá
tímítímí bǐ e nǔɖitɔ́ ɔ́ ɖó ɖo ayǐkúngban jí ɔ,́ nú yědɛɛ́ lɛɛ́ ɔ,́ agun ɔ́
wɛ. Amɔ̌ nǔɖitɔ́ ɔ,́ nǔɖitɔ́ titewungbe ɔ,́ kancícá tímítímí bǐ ɔ́ wɛ nyí
Yɛsinsɛn ɔ,́ Mawuxó ɔ́ wɛ.

77 Hǔn mi ná mɔ ɖɔ Adámu wá mɔ nukúnnú jɛ ninɔmɛ tɔn wú,
bɔ é lɛ ́ se Gbe Mawu tɔn ɖo ylɔy̌lɔ́ ɛ wɛ, bɔ é kó ɖo fígima lɛɛ́ mɛ
hwenɛńu. Amɔ̌ Gbe hwɛɖónúmɛ tɔn ɖé ká wɛ, “Aniwútu ká wɛ a dǒ
nǔ élɔ́ te?”
78 Un ka ko tunwun nú Amɛlíka égbé ɔ,́ alǒ gbɛ ɔ́ ɖo zǐngídi tɔn
ɖuɖu ɖo sinsɛn lixo, lě e é kó ɖe gbɔn ɔ,́ bɔ Amɛlíka ɔ́ ɖo nǔ mi wɛ, è
ɖo é mi wɛ bǐ ɔ,́ é má ná wá nyí sinsɛn akɔta ɔ́ bǐ tɔn zaanɖé din ó a
jí. [Tɛn vɔ̌ ɖo kan ɔ́ jí—Wěmaɖetɔńtɔ]́
79 Mɛ̌ wɛ ká ɖo ayǐjínjɔń ɖo nukɔn ce? Un tunwun ɖɔ kan lɛɛ́ wɛ bɔ
é ná yi gbɛ ɔ́ bǐ mɛ. Mǐ ɖó tito kan lɛɛ́ tɔn, bónú Wɛn ɖokpó ɖokpó
ná sɔ́ gbɛ ɔ́ bǐ ɖé mɛ, to ɖě lɛɛ́ bǐ.
80 É nyɔ,́ din ɔ́ ényí mi ná kpɔń bó mɔ ɔ,́ fígima lɛɛ́ mɛ wɛ mi ɖo te
ɖe kpowun. Hwenu e Gbe titewungbe Mawu tɔn ɔ́ tɔń é ɔ,́ yě tunwun
nǔ e yě ná wa d’é wú ǎ. É nɔ hɛn mɛ blú, yě tunwun nǔ e yě ná wa é ǎ.
81 Ní yá, Nowée se Gbe Mawu tɔn. É kó ɖo nǔ sɔ́ wɛ bó ná dó hwlɛń
gbɛ tɔn gán, bɔ é xwedó nǔ e è zɔň ɛ lɛɛ́ bɔ é gán.
82 Ényí gbɛtɔ́ ɖe se Gbe ɔ…́Din ɔ́ mi ɖótó, mi wlí élɔ́ ɔ́ ganjí. Mi ma
xo kpo ó. Ényí gbɛtɔ́ ɖé se Gbe Nǔɖé tɔn, bɔ ényí è xlɛ ̌ Ɛ ɖɔ Gbe Mawu
tɔn wɛ ɔ,́ bó ɖo gan mɛ ɔ,́ bɔ énɛ ́ ɔ́ gúdo ɔ́ énɛ ́ ɔ́ tɔń sín gbɛtɔ ɔ́ mɛ ɔ,́
jǐnukúnsin kpódó ayǐkúngban kpó ná vɔ amɔ̌ Xó énɛ ́ ɔ́ ká ná vɔ ǎ.
83 Nowée se Gbe ɔ,́ bó ɖó hwɛ nú gbɛ ɔ.́ Bɔ yě ko e agbawungba
ɖó éyɛ́ sín—sín Wɛn sɔgbe xá nukɔn yiyi e yě ɖó ɖo nunywɛ́ lixo lɛɛ́
ǎ, amɔ̌ jǐ ká ja nǔgbó bó gba gbɛ ɔ́ bǐ. Mi mɔ a? Gbe tɔn e tɔń é ɔ,́
nǔkún ɔ́ kó ɖo ayǐmlɔḿlɔ́ ɖo fínɛ.́ Mɔ̌ ɖokpó ɔ́ wɛ é kó nyí nú xweta
ɖokpó ɖokpó.
84 Samuwɛĺi, xɛsi ɖi i hwenu e é se Gbe Mawu tɔn, ɖɔ é ɖó ná…
zundó yi ɖó hwɛ nú Eli, nya e kpé nukún wǔ tɔn é. Nya e nyí tɔ́ ɖé
n’i bó hɛn ɛ bɔ é su lobo na ɛ nǔɖuɖu é.
85 Nɔví ce súnnu mawuzɔẃatɔ́ lɛɛ́ mi, má yi nukɔn a? Mawuzɔẃatɔ́
lɛɛ́ mi, azɔn gěgé ɔ,́ ɖo tɛn kpódó unɖinǔ kpó agunnyíkɔ yětɔn tɔn
jí, gbenámɛ wéma lɛɛ́ ɖo akpo yětɔn mɛ ɔ,́ tɔ ɔ́ tunwuntunwun tɔn,
gbɛťa e kpé nukún yě wú bó ná yě nǔɖuɖu lobo hɛn yě bɔ yě su lobo
sɔ́ tɛn nú yě ɖo agun ɔ́ mɛ tunwuntunwun ɔ,́ lobo sɔ́ yě ɖó kplékplé
ɖé mɛ ɔ,́ mi ɖó ná gbidí nǔ e yě nɔ́ kplɔń mɛ é. Mi mɔ a? Nǔ nylanyla
ɖětɛ ́ wɛ é ná kó nyí nú mɛsɛntɔ́ Mawu tɔn adodwé ɖé ényí é se Gbe
Mawu tɔn lobo ka ɖó ná lɛ ́ kɔ yi nɔ gbɛťa ɖokpó nɛ́ ɔ́ kɔn, ɖɔ, “È ɖǒ
hwɛ nú we ɖó a nɔ yí Xó élɔ́ ǎ wútu.” Nǔɖé wɛ mɛ!

Nǔɖé wɛ bó vɛ́ wú nú Samuwɛĺi. Amɔ̌ gbeyíɖɔ ɖé wɛ é ká nyí,
é ɖó ná bló. É ná bó dó akpa wǔ nú mɛ oo, é má ka dó oo, é ɖó ná
bló jɛń wɛ.

86 Moyízi se Gbe Mawu tɔn. É kó gɔ́ kpó mawuwúnywɛńǔdóxó kpó
ɖ’ayǐ. É tunwun byɔḿɛ lɛɛ́ kpódó tíntɔń lɛɛ́ kpó bǐ, amɔ̌ é ká jɛ ayǐ. É
se Gbe Mawu tɔn, Moyízi sɔ́ nyí nǔ ɖokpó ɔ́ ǎ.
87 Bɔ gbɛtɔ́ ɖěbǔ sɔ́ nɔ́ nyí nǔ ɖokpó ɔ́ ǎ. É sixú nyí ɖɔ mi ná se ɖo
tó mitɔn lɛɛ́ mɛ ɖɔ—ɖɔ Gbe ɔ́ ɖo xó ɖɔ wɛ, amɔ̌ hwenu e mi se ɖo
ayi mitɔn mɛ ɔ,́ bɔ Gbe ɔ́ ɖo xó ɖɔ wɛ ɔ,́ mi mɔ a, hwenu e mi ɖo sise
wɛ é ɔ́ nɛ.́ Mi nɔ mɔ nǔ kpódó nukún mitɔn kpó ǎ. Mi nɔ kpɔń nǔ
kpódó nukún mitɔn kpó, ayi mitɔn wɛ mi nɔ sɔ́ dó mɔ nǔ ná. Mi nɔ
mɔ nǔɖé, bó nɔ́ ɖɔ, “Un ɖo nǔ ɔ́ mɔ wɛ ǎ kpowun,” mi ɖo nukúnnu
mɔ jɛ mɛ ǎ ɖɔ wɛ mi ɖe nɛ.́ Tó mitɔn lɛɛ́ wɛ mi nɔ sɔ́ dó se nǔ ná ǎ,
ayi mitɔn wɛ mi nɔ sɔ́ dó se nǔ ná. Azɔn gěgé tíin bɔ tó mitɔn lɛɛ́ nɔ́
se Gbe titewungbe Mawu tɔn ɔ,́ bɔ É nɔ́ flɛ ́ jɛ ayǐ sín mi sí ɖi sin e è
kɔn nyi kpákpá nɛǧbé é ɖɔhun. Amɔ̌ hwenu mi se nǔgbó nǔgbó tɔn
ɔ,́ mi nɔ se kpódó ayi mitɔn kpó.
88 Bɔ mawuwúnyɛńǔdóxó bǐ e Moyízi ɖó ɖ’ayǐ é ɔ,́ é kó se Gbe
Mawu tɔn ɖ’ayǐ ǎ. Amɔ̌ gbe ɖokpó ɔ́ Mawu ylɔ́ lɛňgbɔńyitɔ́ xwe kanwe
ví élɔ́ yi akpá ɖokpó lobo ɖɔ xó n’i, bɔ alɔ tɔn jɛ wǔ Tɔn. É xlɛ ́ ɖɔ Mawu
wɛ Émí nyí. Nǔ nukɔntɔn e É wa nú Moyízi ɔ,́ wɛ nyí ɖɔ è tɛ ɖɛ ̌ Xó
Tɔn jí, “Un xweyǐgbe, Un flín nǔ e sín akpá Un dó é.”
89 Bɔ nǔ e sín akpá É ká dó nú azǎn gǔdo gúdo tɔn lɛɛ́ ɖíe. É ná
sɔ́ togun ɖé ɖo mɛ e ma nyí Jwífu ǎ lɛɛ́ mɛ sí te, kpódó akpá dídó
lɛɛ́ bǐ kpó.
90 “Nǔ e sín akpá Un dó ɔ́ ɖíe.” É ɖɔ jí, “Mɔyízi, ɖe afɔkpa towe lɛɛ́
sín afɔ.” Ɖo xógbe ɖěvo mɛ ɔ,́ wlǐ yɛy̌i Ná. “Din ɔ́ sɔ́ lɛňgbɔńyitɔḱpo
towe nyi kɔ́ mɛ.” Bɔ kpo—kpo xúxú e è mɔ sɔ́ ɖo axéko jí ɖé húzú
dan, bɔ Mɔyízi wlí i hɛn, bɔ é lɛ ́ húzú jɛ ninɔmɛ tɔn mɛ. Mi mɔ a? É
tunwun ɖɔ jí lé Mawu wɛ énɛ́ ɔ́ nyí, ɖó Mawu ɖɔ, Mawuxó ɔ,́ Xó e ɖɔ
wɛ É ɖe é, ɖɔ jí, “Sɔ́ kpo e ɖo alɔ towe mɛ nyi kɔ́ mɛ.” Mawuxó ɔ́ nɛ.́
Mi ma nú mi ni tɛń kpɔń bó wa nǔ ɖokpó ɔ́ ó, énɛ ́ ɔ́ wɛ nyí Mawuxó
ɔ́ nú mi ǎ, Mawuxó nú Mɔyízi wɛ énɛ́ ɔ́ nyí. Mawuxó nú mi ɔ́ ɖíe! “Sɔ́
kpo ɔ́ nyi kɔ́ mɛ.” É húzú dan. É ɖɔ, “Xɛsi ɖi n’i wɛ a ɖe din a? Dlɛň
alɔ bó hɛn avɔnu tɔn,” bɔ é lɛ ́ húzú. Mawuxó ɔ́ nú éyɛ.́ Ani wɛ É ká
wa? Mawu tɛ ɖɛ ̌ Xó Tɔn jí.
91 È tɛ kan sɛ ́ dó mì ɖo fí sun we ɖé ɖíe, mɔ,̌ yi, óo, é kó yi xwe ɖokpó
mɔ,̌ é hú xwe ɖokpó. Nyɔňuɖaxó kpɛví ɖé wɛ ɖo telefónu kan ɔ́ nu,
ɖo kpɔ́ xá mawuxójlátɔ́ Baputísu ɖé kpódó mawuxójlátɔ́ Pantekotísu
ɖé kpó. É ɖɔ, “Nɔví súnnu Branham, Aklúnɔ ɔ́ sɔ́ mì gbeyíɖɔ nyɔňu.”

Un ɖɔ, “É nyɔ.́”
92 É ɖɔ, “A ka tunwun a, è ɖɔ nú mì ɖɔ jí lé a ɖɔ jí lé a—a ɖe kúnnu
ɖɔ lé Mawu gɔń wɛ mawuzɔ́ ce gosín.”

93 Din ɔ,́ un sixú bló mɔ̌ ǎ, é dó gbe vo xá Xó ɔ.́ Hǔn un ɖɔ,
“Nyɔňuɖaxó, nǔvú ɖé wɛ énɛ́ ɔ́ nyí. Un tlɛ tunwun we lɔ ǎ.”
94 Bɔ mawuxójlátɔ́ Baputísu ɔ,́ un ɖótó e, un ɖótó mawuxójlátɔ́
Pantekotísu ɔ.́ É ɖɔ, “É nyɔ,́ un ɖo kplé ɖé ɖó wɛ ɖo fí.” Bó ɖɔ, “Aklúnɔ
ɔ́ ɖo nǔ ɖaxó ɖaxó lɛɛ́ wa wɛ.”
95 Un ɖɔ, “Un dó kú dó énɛ́ ɔ́ tamɛ.” É ɖɔ…Un ɖɔ, “É ká kó ɖɔ nǔɖé
nú we káká jɛ din a?”

É ɖɔ, “Ɛɛn, un hɛn tito ɖaxó ɖé ɖ’así.”
96 Un ɖɔ, “É nyɔ́ tlala.” Un ɖɔ, “Din ɔ,́ ani wɛ ka nyí tito towe?” Un
ɖɔ, “Étɛ ́ wɛ Aklúnɔ ɔ́ ká ɖɔ nú we?”
97 “É ɖɔ, ‘Yi Phoenix, Arizona, ɖo azǎn lě-lě gbe, bɔ énɛ́ ɔ́ gúdo ɔ́
Un na ná we Dutchman Siká Do e bú é ɔ,́ bɔ a nǎ sɔ́ sika élɔ́ e è mɔ
sɔ́ ɖo fínɛ ́ é bɔ a nǎ jɔ fún dó nǔ mɛ bónú è nǎ sɛ ́ gbějízɔnlinzɔntɔ lɛɛ́
dó gbɛ ɔ́ bǐ mɛ.’” Hwenu e mǐ mɛ bǐ ká kó tunwun ɖɔ xɛx́ó ɖé wɛ nyí
Dutchman Do e bú é ɔ.́ “Mɔ̌ wɛ É ɖɔ.”
98 Un ɖɔ, “É nyɔ,́ un na ɖɔ lě e a nǎ tunwun ɖɔ Mawu wɛ é nyí alǒ
é wɛ ǎ gbɔn ɔ́ nú we.” Un ɖɔ, “Yi fǐnɛ ́ ɔ́ ɖo azǎn énɛ́ ɔ́ gbe. Bɔ ényí
é jɛ bɔ a mɔ Dutchman Do e bú é ɔ́ nǔgbó ɔ,́ hǔn Mawu wɛ. Ényí a
ma ka mɔ Dutchman Do e bú é ɔ́ ǎ, hǔn lɛ ́ kɔ bó yi bónú è nǎ nya yɛ
adingban tɔn énɛ́ ɔ́ sín jǐ we.” Lě e è nǎ tunwun ɖɔ Mawu wɛ é nyí
alǒ é wɛ ǎ gbɔn ɔ́ nɛ.́
99 Mawu ɖɔ, “Mɔyízi, sɔ́ kpo ɔ́ nyi kɔ́ mɛ, bɔ é ná húzú dan.” É bló.
É ɖɔ, “ Dlɛň alɔ bó sɔ́ ɛ bɔ é ná lɛ ́ húzú kpo.” É bló.
100 Nú Mawu dó akpá mawuzɔ́ ɖé tɔn ɖo azǎn gǔdo gúdo tɔn élɔ́ lɛɛ́
mɛ ɔ,́ É ná ɖe xlɛ ́ ɖɔ nǔgbó wɛ lě e É kó ɖɔ ɖɔ lé Émí ná bló gbɔn é
pɛṕɛṕɛ.́ Énɛ ́ ɔ́ mi nɔ tunwun ɖɔ mi ɖó Gbe e sɔgbe ɔ́ é. Mi ɖo tó ɖó
Nǔ e sɔgbe ɔ́ wɛ, ɖó Xó e è ɖe xlɛ ́ ɖɔ nǔgbó é ɔ́ wɛ. Mi mɔ a? Óo, lě
e…Mi sɔ́ kɛ mì, un…É sɔgbe.
101 Mɔyízi wa nǔ gbɔn alɔkpa vo. Mi kpɔń lě e nǔ—nǔ e Mɔyízi wa
é ɔ́ hwɛń sɔ ɔ.́ Din ɔ,́ hwe ɖěbǔ nu e mi ɖo xwixwedó Gbe Mawu tɔn
wɛ ɔ,́ mi na nyí taɖunɔ, nú gbɛ élɔ́ ɔ.́ Ayǐhɔńgbe tɔn ɔ,́ è mɔ Mɔyízi,
kpódó asi tɔn kpó ɖo ayǐjínjɔń ɖo sɔt́ócí ɖé jí, bɔ vǔ wínnyáwínnyá
ɖé ɖo alinkan tɔn, alǒ tofɔligbé gbe nɛ,́ “vǐ” ɖo alinkan tɔn, bɔ é yá
nú yě nɛ.́ Nyaxóxó élɔ́ kpódó atán xwiyaa wá do lě kpó, bɔ ta tɔn
súnsún ɔ́ ɖo sísɛ ́ wɛ, kpo ɖé ɖo asi tɔn, bó ɖo tócí kpɛví ɖé kplá wɛ,
bó xweyǐgbe Ejípu tlélé bó ɖo afɔ ɖe wɛ syɛńsyɛń lě e é sixú ɖe gbɔn
ɔ́ é. Mɛɖé ɖɔ, “Mɔyízi, fítɛ ́ a xwe?”
102 “Un xwe Ejípu, bó ná yi hú hlɔňhlɔń.” Fí e é kó jɛ ayǐ ɖi dɔňkpɛ
ɖé ɖɔhun ɖe ɖ’ayǐ é, é kó jɛ ayǐ ɖi sɔj́a ɖɔhun ɖé ɖ’ayǐ, amɔ̌ é ɖíe
xweyǐgbe bó ná yi hú hlɔňhlɔń e. Bɔ é ká bló nǔgbó. Aniwútu? É kó



20 XÓ E È ƉƆ É

se Gbe Mawu tɔn lobo mɔ bɔ è tɛ ɖɛ ̌ jǐ Tɔn nú azǎn tɔn, nú nǔ e ɖó
ná tíin ɖo azǎn tɔn lɛɛ́ gbe. É mɔ ɛ.
103 Pɔĺu, ée nɔ ylɔ́ éɖée ɖɔ Falizyɛɛ́n ɖé é, bó gɔ́ kpó
mawuwúnywɛńǔdóxó lě e é sixú nyí gbɔn é, amɔ̌ é wá se Gbe Mawu
tɔn gbe ɖokpó. É mɔ Myɔdotín ɖé, bɔ é tunwun ɖɔ nǔɖé tíin bó gbɔn
vo. É húzú gbɛ tɔn. Falizyɛɛ́n lɛɛ́ na bo sukpɔ́ gbɔn ɖěbǔ, Gamaliyɛĺi
lɛɛ́ na bo sukpɔ́ alǒ nǔ ɖěbǔ ɖěvo sixú sú xó tlílí sɛ ́ dó Pɔĺu, “hwɛ
towe jɔ ǎ, hwɛ towe jɔ ǎ,” Pɔĺu kó se Gbe Mawu tɔn, é tunwun ɖɔ
Nǔgbó ɔ́ wɛ É nyí.
104 Piyɛɛ́, sinsɛnnɔ ɖi lě e é sixú nyí gbɔn ɔ́ é, bó ɖo hwɛndo mɛxó lɛɛ́
tɔn lɛɛ́ nyi wɛ, é nɔ́ ɖu lan ɖě ǎ. Éeǒ, nya ce. É nɔ́ jló bó ná ɖó mǐmá
xá ɖěbǔ ǎ. Hwɛndo mɛxó lɛɛ́ tɔn lɛɛ́ nyi wɛ é ɖe titewungbe, gbɔn Xó
ɔ́ sín daxwi mɛ. Ani wɛ ka jɛ? É se Gbe Mawu tɔn gbe ɖokpó, “Ma
ylɔ́ énɛ ́ ɔ́ ɖɔ nǔvɛḿɛ kpódó nǔ e nɔ hɛn mɛ blí é kpó, hwenu e Un sɔ́
dó ɖó nǔ mímɛ́ ó.” É nyí nya e è hǔzú ɖé. É wá ɖo gbesisɔ bó ná yi fí
ɖěbǔ e Aklúnɔ ɔ́ ná sɛ ́ ɛ dó é.
105 Un ko ɖo fífó wɛ, un sixú ɖɔ élɔ́ ɔ.́ Nya ɖé tíin gbe ɖokpó bó nyí
nǔɖitɔ.́ É kó dó cyɔ́ xɔ azǎn ɛnɛ. É kó ɖo yɔdo mɛ, bó kó ɖo wǎn hwɛń
wɛ, lobo ko nyɔ, amɔ̌ é se bɔ Gbe Mawu tɔn ɖɔ xó, “Lazáa, tɔń bó wá!”
Bɔ ényí É lɛ ́ kɔ nú mɛ e ko dó cyɔ bó kó nyɔ ɖé wa gbɛ hǔn, ani wɛ É ɖó
ná wa nú agun e kpo ɖo gbɛ ɖó wɛ ɖo éɖée mɛ é ɖé? É ɖó ná fɔń ɛ wá
gbɛ, ɖo gbe élɔ́ lɛɛ́ bǐ e sin hunnyahunnya wú mǐ kó ɖɔ xó dó, sinsɛn
tɔn, toxóɖiɖɔ, Hollywood, nǔ e gbeyíɖɔ-nyíjɛtɔ́ lɛɛ́ nɔ́ ɖɔ lɛɛ́ kpódó nǔ
e nɔ tɔń lɛɛ́ bǐ kpó é. Ɖo énɛ́ ɔ́ bǐ mɛ ɔ,́ Gbe titewungbe Mawu tɔn ná ylɔ́
nya ɖé, ée ko kú ɖo hwɛhuhu kpódó agɔjijɛ lɛɛ́ kpó mɛ, lɛ ́wá gbɛ. É ɖó
ná sɔ́ agun e ko jó agɔ yi gǔdo ɖé lobo lɛ ́ylɔ́ ɛ wa gbɛ. Dandan!
106 Mi flín, bó ná dó fó ɔ,́ un ná ɖɔ élɔ́ ɔ,́ bɔ énɛ ́ ɔ́ gúdo ɔ́ un na fó.
Jezu ɖɔ, “Hwe ɔ́ nu ɖó ná wá su, hwenu e mɛ e ɖo yɔdo lɛɛ́ mɛ lɛɛ́
ná se Gbe Mawu tɔn.” Bɔ mi ka na se E. Ninɔmɛ ɖěbǔ e mɛ mi ɖe
é ɔ,́ mi ka na se E dandan. Bɔ mɛ e na fɔń bó tɔń sín yɔdo mɛ lɛɛ́
ɔ,́ è nǎ ɖó hwɛ nú yětɔn lɛɛ́ ɖě. Yě se Gbe ɔ,́ amɔ̌ hwɛɖónúmɛ wɛ É
nyí. Bɔ ényí mi ka se E égbé ɔ,́ “Égbé ɔ,́ hwenu gěgé kó wá yi gúdo,
ényí mi se Gbe Ce hǔn, mi ma tlí tó, gǔfínfɔń hwenu ɖɔhun ó.” Bɔ
ényí mi, Pantekotísu lɛɛ́ ka lɛ ́ ɖo miɖée xo kplé wɛ ɖo unɖinǔ lɛɛ́ mɛ
ɖo hɛnkɛń, ɖo gbɛmɛ fí sín walɔ lɛɛ́ mɛ ɔ,́ “yě ná nyí mawusɛntɔ́ ɖo
nukúnta bó ka ná gbɛ́ nǔ e nyí Hlɔňhlɔń titewungbe nú sinsɛn ɔ́ é,”
cóbónú mi na wá fɔń ɖo fínfɔń sín kú hwenu bɔ è nǎ ɖó hwɛ nú mi
ɔ,́ ɖó Gbe Mawu tɔn e ɖo xó ɖɔ́ nú mi wɛ din gbɔn Xó ɔ́ jí é ɔ́ ná ɖó
hwɛ nú mi ɖo azǎn énɛ́ ɔ́ gbe.
107 Ényí nǔɖitɔ́ e gblɔ́ xɛɛ́ ́ ɖé jɛń wɛ mi nyí hǔn, Gbe Mawu tɔn ɖo
xó sú ɖo ayi mitɔn mɛ wɛ zǎnzǎn din, “A nyǐ nǔɖitɔ́ e gblɔ́ xɛɛ́ ́ é ɖé,”
é ná nyɔ́ nú mi hú ɖɔ mi ní lɛ ́ kɔ sín hwɛ mitɔn lɛɛ́ gúdo!

108 Súnnu lɛɛ́ e mi, nyɔňu lɛɛ́ e mi, súnnuví lɛɛ́ alǒ nyɔňuví lɛɛ́ e mi,
ée ma ko ɖo gbɛ zán nú Klísu wɛ ǎ lɛɛ́ é, bɔ Gbe Mawu tɔn nɔ́ ɖo xó
ɖɔ nú mi wɛ gbɔn Xó Tɔn jí bó nɔ́ ɖo ɖiɖɔ wɛ ɖɔ “mi gɔn mɔ̌ bló,” é
ná nyɔ́ nú mi hú ɖɔ mi ni bló. Ɖó mi na lɛ ́ vɔ́ se E gbe ɖokpó, bɔ É ná
ɖó hwɛ nú mi. Mi sixú kpé wú bó mɔ́ Ɛ ǎ, É ɖo xó ɖɔ nú mi wɛ din.
Bɔ, mi flín, è yǐ i ɖó kan jí.
109 Bɔ mɛ e nɔ wa nǔ ɖagbe bó nɔ́ se Gbe Tɔn ɔ,́ ná fɔń nú hwɛjijɔ,
nú Susu, nú Sɛx́wé.
110 Hǔn mi na wá se Gbe Mawu tɔn hwe ɖé nu. Dɛďɛ ̌ wɛ É ná ko ɖo
xó ɖɔ ɖo ayi mitɔn mɛ wɛ zǎnzǎn din, ɖɔ mi ní lɛ ́ kɔ sín ali e mlɛ ́ wɛ
mi ɖe é ɔ́ jí, bó lɛ ́ kɔ wá Mawu gɔń. Din ɔ,́ mi flín, yě ná yí Gbe nɛ́ ɔ́
e ɖo xó ɖɔ nú ayi mitɔn wɛ é ɔ́ ɖó kan jí, ɖo Sɛx́wé. Bɔ hwenu e Jezu
na ylɔ́ gbe ɖokpó ɔ,́ bɔ mɛ e ɖo yɔdo mɛ lɛɛ́ bǐ, mɛ bǐ, nǔɖagbewatɔ́
lɛɛ́ kpódó nǔnyanyawatɔ́ lɛɛ́ kpó, yě ná fɔń wá gbɛ. Bɔ énɛ́ ɔ́ gúdo
ɔ́ Gbe élɔ́ ɖokpó ɖésú ná lɛ ́ vɔ́ ɖɔ xó nú mi ɖo kpá, “Ɖo Phoenix,
Arizona, ɖo Aklúnɔzángbe zǎnzǎn ɖé ɔ,́ hwenu e mawuzɔẃatɔ́ ɔ́ hɛn
mi ɖó te sukpɔ,́ bó ɖo xó ɖɔ dó Gbe ɔ́ wú wɛ é ɔ,́ Un ɖɔ xó nú mi; bó
ɖɔ nú mi mɛ nyɔňu lɛɛ́ ɖɔ mi ni jó ɖa mitɔn dó bónú é ná wú bó ɖi
ga, bó gɔn nǔsísɔ́ wunhɔńmɔnɔ tɔn dó; bó ɖɔ nú mi mɛ súnnu lɛɛ́ ɖɔ
mi ni gɔn adingban ɖó, bó gɔn azɔ nu; bó ɖɔ nú mi mɛ mawuxójlátɔ́
lɛɛ́ ɖɔ mi ni lɛ ́ kɔ wá Mawuxó ɔ́ kɔn.” Mi mɔ nǔ e ɖɔ gbe un ja é a?
Énɛ́ ɔ́ sɔgbe.

Gbe fífá énɛ ́ ɔ́ nɔ́ ɖɔ, “É sixú nyí nǔ bó sɔgbe.”
111 Ényí é byɔ́ ɖɔ un ɖo na wá ɖi Nikodɛḿu ɖɔhun wɛ hǔn, un na gbɛ́
tɛń kpɔń bó yi dɔň. Un na kó wá gɔň Tɔn, bó tɔń jɛ fí ɖo axéko jí ɖo
fíɖé, bó ɖɔ, “Aklúnɔ Mawu, nyi ɖíe, húzú mì din. Blǒ mì ɖó alɔ Towe
jí.” Mi lɛ ́ kɔ wá Xó ɔ́ kɔn. Fíɖé bɔ mi mɔ ɖɔ mi ɖo xixo nyi kɛń ɖo Xó
ɔ́ mɛ wɛ ɔ,́ mi yá wǔ wá énɛ́ ɔ́ kɔn, ɖó gankwín e vɔd́a bǐ ɖo wɔlɔ ɖé
wú é ɔ́ wɛ nyí jlɛňú e wú è nǎ jlɛ ̌ hlɔňhlɔń tɔn bǐ dó é. Bɔ fí ɖěbǔ ɖo
gbɛ mitɔn mɛ e mi xo Mawu sɛń ɔ́ nyi kɛń ɖe, bó ná dó sɛn hwɛndo
ɖé é ɔ,́ fí e wɔlɔ mitɔn na wɛń ɖe é ɔ́ nɛ ́ ɖěbǔ e mi lí dǒ ɖo nǔ ɖě ɔ́ jí
é. Mi hɛn alɔ Mawu tɔn e ma nɔ húzú ǎ é.
112 Mi nú mǐ ná xo ɖɛ. Égbé, ɖo hwenu gěgé élɔ́ ɔ́ gúdo ɔ,́ Aklúnɔ, A
ɖɔ Émí ná ɖɔ xó, Émí ná wlán sɛń Émítɔn lɛɛ́ dó ayi lɛɛ́ mɛ awǐnnyatɛ
jí ɖɔhun. Un tunwun nǔ e ɖo te kpɔń mì ɖo nukɔn mɛ ǎ. Nǔ ɖokpó
géé e un tunwun bó ná wa ɔ́ wɛ nyí ɖɔ nyi ni sɔ́ Xó Towe lobo ná
gbajɛḿɛ Tɔn, É ná wa xwé nyi awǐnnya ɖé lɛɛ́ glɔ́ ɖo fíɖé dandan. Un
ɖo ɖɛ xo wɛ, Mawu, ɖɔ Hwi ní ɖɔ xó nú mɛ wínnyáwínnyá lɛɛ́ ɖokpó
ɖokpó, mɛ e ko su yi jlɛm̌ɛ lɛɛ́ ɖokpó ɖokpó, mɛxó lɛɛ́, nǔ ɖěbǔ e é
sixú nyí é. Ɖɔ xó nú ayi ce, Aklúnɔ. Ɖɔ xó nú ayi mawuzɔẃatɔ́ élɔ́ lɛɛ́
tɔn. Ɖɔ xó nú ayi kplékplé ɔ́ tɔn.

113 Mǐ ɖo ɖɛ xo wɛ, Tɔ, ɖɔ mǐ ná se Gbe Towe égbé. Bɔ mǐ ká tunwun,
lě e é kó nyí ɖo azǎn Samuwɛĺi tɔn lɛɛ́ mɛ gbɔn ɔ́ é ɔ,́ ɖɔ nǔɖexlɛḿɛ
gbɔn nǔmimɔ mɛ nyí nǔɖé bó hán, lobɔ é fyán togun ɔ.́ Mɔ̌ wɛ é ɖe
gbɔn égbé. Mǐ ɖó dlɔ̌ lɛɛ́ kpódó dlɔǩútɔ́ lɛɛ́ kpán, mǐ ɖó mɛ e nɔ ɖɔ xó
lɛɛ́ kpódó mɛ e nɔ tín yě mɛ lɛɛ́ kpán, amɔ̌ nǔɖexlɛḿɛ gbɔn nǔmimɔ
mɛ e ná tɔń wá kpódó Aklúnɔxó ɔ́ kpó, lobɔ è kpɔń jlɔǰlɔ́ tɔn…Mǐ ɖo
ɖɛ xo wɛ, Tɔ́ e nɔ́ nɔ Sɛx́wé, ɖɔ Gbe e ɖo xó sú wɛ ɖo gbětótló mɛ
ɖ’ayǐ nɛ ́ ɔ,́ “Mi ní bló ali ɖó nú Aklúnɔ ɔ,́” mǐ ɖi nǔ ɖɔ Yɛsinsɛn ɔ́ nɔ́
lɛ ́ ɖe Gbe énɛ́ ɔ́ égbé, “Mi sɔ́ nǔ nú Wǐwa Aklúnɔ ɔ́ tɔn!” Bɔ É nyí nǔ
bó gbɔn vo, ɖó gbe gěgé ɖěvo lɛɛ́ tíin sɔ mɔ̌ bó ná zɔń bɔ É ná kú yɛ
lobɔ è nǎ ɖe E tɔń jɛ hɛnkɛń, lo ɔ́ É ká nyɔ́ se nú mɛ e nɔ se E énɛ́
lɛɛ́. Un ɖo ɖɛ xo wɛ ɖɔ Yɛsinsɛn ɔ́ ní wa azɔ̌ ɔ́ ɖo ayi ɖokpó ɖokpó
mǐtɔn tɔn mɛ.
114 Bɔ hwenu e mǐ kó dó ta mǐtɔn lɛɛ́ do, lobɔ un ɖi ɖɔ mǐ kó hwíhwɛ́
ayi mǐtɔn lɛɛ́ é ɔ:́ Ényí mi tunwun fíɖé e mi ko vɛ́ tóli ɖe ɖo gbɛ mitɔn
mɛ ɔ,́ mi tunwun Nǔwlánwlán ɖé, bɔ mi tunwun ɖɔ énɛ́ ɔ́ kplɔń mɛ
wɛ Mawuxówéma ɔ́ ɖe bɔ mi ka ko wa azɔ̌ ɖo kpɔ́ xá ǎ ɔ,́ ɖó nǔɖé,
gbe Hollywood tɔn ko zɔń bɔ mi wa nǔ e gbɔn vo ɖé wútu. Tɛn ɖé bɔ
mi mɛ mawuzɔẃatɔ́ lɛɛ́ mɔ ɖo tɛn ɖé ɖo Mawuxówéma ɔ́ mɛ, ée nyí
Nǔgbó ɔ́ ɖésúnɔ, amɔ̌ mi tunwun ɖɔ gbɛťa mitɔn ná ɖe émí tɔń ényí
émí kplɔń Énɛ ́ ɔ́ mɛ, bɔ mi ka tunwun ganjí ɖɔ Nǔgbó ɔ́ wɛ bǐ telínɔ.́
Nú mi mɛ e nɔ sɔ́ nǔ nyanya ɔ,́ bó nɔ́ ɖo gbɛ nyanya zán wɛ é e mi. Tɔ́
kpódó nɔ kpó e ma ɖo tíntɛńkpɔń bó ná dó gbɛ́ nǔ nú vǐ mitɔn lɛɛ́ wɛ
ǎ lɛɛ́, bó má ɖo tíntɛńkpɔń bó ná dó kplɔń ɖagbe yě wɛ ǎ lɛɛ́ e mi. É
sixú nyí ɖɔ mi nɔ wa nǔ e wú mi kpé é bǐ, có yě ká lɛ ́ kpo ɖo nukɔn yi
wɛ ɖo gbɛmɛ fí sín walɔ lɛɛ́ mɛ kpowun, lo ɔ́ mi ka ɖo kpɔńɖéwú ɖé
xlɛ ́ wɛ ɖo nukɔn yětɔn. Bɔ ényí mi ma ka ko ɖo mɔ̌ bló wɛ ǎ wɛ hǔn,
Gbe Mawu tɔn ɖo xó ɖɔ nú mi wɛ, “Mi gɔn mɔ̌ bló.”
115 Bɔ din e mɛ ɖokpó ɖokpó ná dó ta do lobo na myɔ́ nukún é ɔ,́
bónú Mawu Sɛx́wé tɔn ɔ́ ní kpɔń do sɛ ́ dó ɖo ayi mɛ e xovɛ́ ɖo sínsín
wɛ lɛɛ́ tɔn mɛ bó mɔ fí e yě kú hwɛ ɖe lɛɛ́ é. Bɔ kpódó alɔ ɖé ɖo jǐ sɛ ́
dó Mawu kpó é ɔ,́ bó ná ɖo ɖiɖɔ wɛ ɖɔ jí, “Aklúnɔ, un ɖó jlǒ ɖo nǔgbó
mɛ ɖɔ Gbe Towe ní ɖe nǔmaɖi bǐ, kpódó nǔ e má cí Hwɛ ɖɔhun lɛɛ́
bǐ kpó tɔń, lobo na sɔ́ mì dó húzú nǔ e A jlǒ ɖɔ nyi ni nyí é ná.” Mi
na zé alɔ mitɔn lɛɛ́ yi aga, hwenu e mi…? Aklúnɔ ɔ́ ní dó acɛ mi jí.
Mawu ni dó acɛ mi jí.
116 Énɛ́ ɔ́ Mawuxówéma ɔ́ ɖɔ mɛ jí, Jezu ɖɔ mɛ jí, bɔ sɔ mɔ̌ e gbe
ɖěvo lɛɛ́ ɖe é ɔ,́ “Có ényí gbɛtɔ́ ɖé ná se Gbe Ce.” Mi xwedó E, mi ná
mɔ jlǒ mitɔn yi.
117 Aklúnɔ, hwenu ɔ́ kó ɖo vivɔ wɛ. Amɔ̌ Mawuxówéma ɔ́ ká kó ɖɔ
jí lé, “Yě mɛ e ɖi nǔ lɛɛ́ bǐ é ɔ,́ è lɛ yɛhwesin nú yě.” Un ɖo ɖɛ xo wɛ,
Tɔ́ e nɔ́ nɔ Sɛx́wé, ɖɔ yě mɛ e zé alɔ yětɔn lɛɛ́ yi jǐ ɖo nǔgbó xwléxwlé

mɛ, ɖɔ yě kó xa Mawuxó ɔ,́ bó mɔ ɖɔ jí lé yě kú hwɛ lɛɛ́. Un ko mɔ
vlɔɖ̌ówe yětɔn kpɔń ǎ. Nyi wɛ ka ɖó ná kpɔń ǎ, Hwi wɛ ɖó ná kpɔń,
Aklúnɔ. A tunwun nǔwúɖódó kpódó linnáwa kpó e ɖo alɔ e yě zé yi
jǐ gúdo. Nǎ bónú, bɛ ́ sín ganxixo élɔ́ ɖésúnɔ mɛ ɔ,́ yě ní nɔ́ ɖo linlin
ɖo ayi mɛ wɛ ɖɔ, “Bɛ ́ sín égbé ɔ,́ sín din káká sɔýi ɔ,́ un na sɔ́ Mawuxó
ɔ́ kpódó Gbe Mawu tɔn kpán, lobo na xwedó E nǔ ɖěbǔ e é ná sixú
xɔ é.” Bónú yě ní hɛn dó linlin mɛ, hwenu yě ná ɖo yiyi wɛ é, éé nyí
hankpatɔ́ ɔ́ sín han, “Jezu ɖokpónɔ géé wɛ ka ɖó ná hɛn aklúzu ɔ,́
bɔ gbɛ ɔ́ bǐ ná vo wɛcɛɛ a? Éeǒ, aklúzu ɖé ɖe nú mɛ ɖokpó ɖokpó;
aklúzu ɖé ɖe nú mì. Bɔ un na ɖíɖá aklúzu élɔ́ e è sɔ́ ɖó vo é, káká jɛ
hwenu e kú ná ɖe mì nyi te dó é.” Éné ɔ́ gúdo ɔ́ hwenu e Gbe Mawu
tɔn ná ɖɔ xó dó é ɔ,́ “Un na tɔń bó wá ɖo hwɛjijɔ Tɔn mɛ, ɖó un ko
xwedó Gbe Tɔn, Gbe Xó Tɔn tɔn.” Un sɔ́ yě dó así nú We din, Aklúnɔ,
ɖo Nyǐkɔ Jezu Klísu tɔn mɛ.
118 Hwenu e mǐ ná dó ta mǐtɔn lɛɛ́ do din, bɔ mi ná ɖo hwɛhuhu
mitɔn ɖɔ wɛ lobo ná ɖo gbejíninɔ sín akpá mitɔn dó wɛ é. Súnnuví
kpɛví ɖé ɖo ayǐjínjɔń ɖo fí bɔ nǔ tɔn kpácá mì, é nɔ́ ɖo ta tɔn sló yi
gǔdo wɛ. Bɔ Gbe ɖé ká ɖe nú agun ɔ,́ “Nyɛ wɛ nyí Mawu Mavɔmavɔ
E nɔ gbɔ azɔn lɛɛ́ bǐ nú mì é.” Énɛ́ ɔ́ wɛ nyí Gbe ɖé ɖo agun ɔ́ mɛ.
Bɔ mi mɛ e ɖó hudó azɔngbigbɔ tɔn lɛɛ́ bǐ, bɔ mi ko ɖo gbɛ e è sɔ́ ɖó
vo ɖé zán wɛ lě e Mawuxó ɖokpó ɖokpó kó ɖɔ gbɔn é bɔ mi tunwun
nǔ e sɔgbe, bɔ mi ɖó hudó azɔngbigbɔ tɔn ɖé, un tunwun nú mi na
vɛ́ kó zé alɔ mitɔn yi jǐ ǎ. Mi zé alɔ mitɔn yi jǐ, “Aklúnɔ, un ɖó hudó
azɔngbigbɔ tɔn ɖé.” É sɔgbe.
119 Din ɔ,́ mi hɛn Gbe énɛ́ ɔ́ dó ayi mitɔn mɛ, “Nyɛ wɛ nyí Mawu
Mavɔmavɔ e nɔ gbɔ azɔn lɛɛ́ bǐ nú mi é.” Mi flín, hwenu e è ko ɖɔ Xó
ɔ́ é ɔ,́ É ɖó ná jɛ. Jezu ɖɔ, Maki 11:22, “Ényí mi ɖɔ nú só élɔ́ ɔ́ ɖɔ, ‘Sɛ
sín fí,’ bó ma ká xo nǔ kpɔń ɖo ayi mitɔn mɛ ǎ, lobo ɖi ɖɔ nǔ e ɖɔ wɛ
émí ɖe ɔ́ ná jɛ ɔ,́ mi na mɔ nǔ e mi byɔ́ é yí.”
120 Din ɔ,́ ɖokpó ɖokpó mǐtɔn ɖi lě e é jló e gbɔn ɔ́ é, mi dó kɔ mitɔn
do, mi ɖɔ hwɛhuhu mitɔn, “Aklúnɔ, un ɖi nǔ nú Xó Towe. Un se bɔ
Gbe Towe ɖɔ nú mì ɖɔ A nyǐ nǔ ɖokpó ɔ́ sɔ, égbé, káká sɔýi.” Un
na ɖi zɔnlin jɛ te bó ɖó alɔ lɛɛ́ vǐ élɔ́ ɔ́ jí, ɖó é kpo ɖo yɔkpɔv́ú nyí
wɛ dín bó ná dó tunwun nǔ e élɔ́ ɔ́ bǐ nyí é, súnnuví kpɛví vívɛńá,
ée ɖibla su lobo ɖó xwe vǐ ce kpɛví Joseph tɔn é. Bɔ un jló ɖɔ mi
mɛ bǐ ní ɖo ɖɛ xo wɛ, bó ɖo ɖɛ xo wɛ, “Aklúnɔ, un se Gbe Towe.
Un ɖi nǔ.”
121 Tɔ́ e nɔ́ nɔ Sɛx́wé, mǐ ɖo xó se togun élɔ́ ɔ́ kplá wá nú We wɛ nú
azɔngbigbɔ agbaza yětɔn tɔn. Bɔ, Aklúnɔ, súnnuví kpɛví ɖé ɖíe ɖo ayǐ
jínjɔń ɖo fí e, é dɔn mì bɔ un bɔ nukún nyi wǔtu tɔn ɖo Wɛn ɔ́ jlájlá
bǐ hwenu, bɔ un mɔ mɛjitɔ ɖé ɖo ayǐ jínjɔń ɖo fínɛ ́ bó hɛn nyaví ɔ́
dó asi. Ɖo dotóo núnywɛ́ lixó ɔ,́ nukúnɖíɖó ɖé ɖe nú nyaví ɔ́ ǎ. Gbe

Mawu tɔn e nɔ kun sɔ́ gbɔn nǔ bǐ ta nu é ɔ́ tíin ɖo fí. Bɔ hwenu e agun
élɔ́ bǐ jɛ kpɔ́ bó ná dó ɖe gbe ɖokpó ɖokpó bónú un ná sixú tunwun
ɖě e è wa gbɔn é ɔ,́ nǔ e kpo lɛɛ́ bǐ ɖo así Towe, Tɔ.́ Un ɖo zɔnlin na
ɖi wɛ jɛ te bó ná dó ɖó alɔ vǐ énɛ ́ ɔ́ jí.
122 Tɔ́ Mawu, ɖo Nyǐkɔ Jezu Klísu tɔn mɛ ɔ,́ un ɖó hwɛ nú élɔ́ ɔ.́ Blǒ
bónú hlɔňhlɔń Mawu tɔn, azɔngbigbɔ Mawu tɔn ɔ…́Vogbingbɔn ɖé
ní tíin ɖo é mɛ sɔ mɔ̌ ɖo cɛj́ú atɔɔ́ń mɛ din. Yě mɛ bǐ ní wá Mawu gɔń,
nú susu Towe.
123 Tɔ́ e nɔ́ nɔ Sɛx́wé, A ko dó akpá ɔ.́ Énɛ ́ ɔ́ kɛɖ́ɛ ́ wɛ nyɛ tunwun, A
ko dó akpá ɔ.́ É kó nyí wiwa, ɖi lě e è ɖɔ gbɔn é ɖɔ jí lé, “Ényí mi
ɖɔ nú élɔ́ ɔ,́” bɔ un ɖo ɖiɖɔ nú yɛ nyanya azɔn tɔn ɖokpó ɖokpó alǒ
wǔvɛ́ tɔn e ɖo xó se togun élɔ́ blá wɛ lɛɛ́ é, ée ɖo mɛ élɔ́ lɛɛ́ blá wɛ lɛɛ́
é, yɛ nǔmaɖi tɔn ɖokpó ɖokpó, un ɖo ɖiɖɔ wɛ ɖɔ jí, “Mi jó mɛ lɛɛ́ dó,
ɖo Nyǐkɔ Jezu Klísu tɔn mɛ!” Din ɔ,́ mǐ tunwun ɖɔ è ko wlǎn, bɔ è ka
ɖɔ din, ní nyí wiwa, nú yɛy̌í kpódó susu Mawu tɔn kpán. Bɔ ɖo Nyǐkɔ
Jezu Klísu tɔn mɛ wɛ é nyí byɔb́yɔ́ ɖe.
124 Din ɔ,́ mi mɛ e sixú kpé wú bó ɖi nǔ lɛɛ́, bó ká ɖi nǔ nǔgbó ɔ,́
nǔ ɖěbǔ na bo jɛ ɔ,́ bó má ná tíin ǎ wɛ a, nǔkún ɔ́ kó jɛ ayǐ jɛ fínɛ.́
Nǔ kpɛví énɛ ́ ɔ́ ɖo xomɛ nú mi, Gbe énɛ́ ɔ.́ Mɛjitɔ́ vǐ élɔ́ tɔn e, ɖěbǔ
e ninɔmɛ vǐ élɔ́ tɔn ɖe gbɔn ɔ́ é ɔ,́ a nǎ ɖi nǔ ɖɔ nǔkún Mawu tɔn kó
jɛ ayǐ byɔ́ ayi émítɔn mɛ, ɖɔ azɔn ná gbɔ nú vǐ élɔ́ a? Mi mɛ e kpo
bó ɖo ɖɛ xo wɛ, nú nɔzo mitɔn lɛɛ́ e mi, mi ka ɖi nǔ ɖɔ nǔkún Mawu
tɔn kó jɛ ayǐ jɛ ayi émítɔn mɛ, “azɔn ce ko vɔ” a? Hǔn è ko xo ɖɛ énɛ́
e è xo kpódó nǔɖiɖi kpó é nú mi, mi kun hǔn wá tɛnɔtɛn énɛ ́ ɔ.́ Bɔ
ényí Satáan ka lɛ ́ tɛń kpɔń gbeɖé hǔn, mi lɛ ́ kɔ wá bléwún ɖɔ jí, “Ɖo
te ɖo Ɛsipányinu lɛɛ́ sín agun énɛ́ ɔ́ mɛ ɔ,́ ɖo Aklúnɔzángbe zǎnzǎn
nɛ́ ɔ,́ è ko xo ɖɛ énɛ́ e è xo kpó nǔɖiɖi kpó é nú mì. Bɔ Mawu kó dó
akpá!” Ɖɛ énɛ́ e è xo kpó nǔɖiɖi kpó é ɔ́ ná hwlɛń azinzɔnnɔ lɛɛ́ gán
bɔ Mawu ná bló bɔ yě ná jɛ te. É ɖó ná jɛ. Mi ka ɖi nǔ ná a? Mi ɖɔ,
“Amǐ.” [Kplékplé ɔ́ ɖɔ, “Amǐ.”—Wěmaɖetɔńtɔ]́ Mawu ní dó acɛ mi
jí. Din ɔ́ un na sɔ́ sinsɛnzɔ́ ɔ́ dó así nú Nɔví súnnu Rose, un ɖi ɖɔ é ɖo
fí, Nɔví súnnu Jewel Rose. 

Wɛn Nɔví súnnu William Marrion Branham tɔn élɔ́ ɔ,́ Glɛnsígbe mɛ wɛ è jlǎ dó sín
do ɖo Aklúnɔzángbe zǎnzǎn, ɖo Alǔunsun sín azǎn 20 gɔ́ ɔ́ gbe, ɖo xwe 1963 mɛ, ɖo
Apɔsutolíki Gun mɛ ɖo Phoenix, Arizona, ɖo Amɛlíka tomɛ, lobɔ è yǐ sín kasɛt́i kan e
jí è yǐ dó é, lobo zín wěma tɔn dó Glɛnsígbe mɛ ma sɛ wǔ xwe ná. Nǔtínmɛ dó Fɔngbe
mɛ élɔ́ ɔ,́ Gbe Mawu Tɔn Yǐɖókanjí Xwé wɛ zín wěma tɔn bó má.

